
♦ ♦ ♦

Хёвелӗ хӑй те чӑтаймарӗ 
Хӗрте-хёрте ҫут тӗнчене. 
Мунча катки пек шултӑркарӗ, 
Кӑштӑрт ӳкерчӗ кӑшӑлне.

Пёр ҫамрӑк пӳллё йӑрӑс хурӑн, 
Яштак спортсменка евӗрскер, 
Ҫав кӑшӑла ҫаврать маттуррӑн, 
Туймасӑр урӑх нимӗнскер.

Ҫут кӑшӑл самайччен вылянчӗ 
Яш хурӑн пилӗкё тавра.
Ҫул ункине картса хӑварчё 
Ҫӗре ӳкес чухне вара.

♦  ♦ ♦

Хамашкал шӑхличчӗ 
Иккёмӗш класра:
-  Виҫ хут виҫҫӗ -  ҫиччё, 
Иккӗшӗ асра.

Ҫитрӗ те вун саккӑр, 
Пурнӑҫ хавасрах:
-  Виҫ хут виҫҫӗ — саккӑр, 
Пӗр савни асра.

Вӑтӑр витӗр тухрӑм,
Шучӗ урӑхрах:
-  Виҫ хут виҫҫӗ - тӑххӑр, 
Пӗтӗмрех асра.

♦  ♦ ♦

— Пурнӑҫ ытла та лӑпкӑ, 
Лӑпкӑ пулсан — усал, — 
Терӗ мана пӗр кӑткӑ 
Йывӑҫ ҫине пӑхса.

— Пурнӑҫ ытла та хӑтлӑ, 
Хӑтлӑ пулсан — кичем, -  
Терӗ мана ҫав кӑткӑ,
— Кил, эп сана тӗкем.

— Пурнӑҫ ытла та кӑткӑс, 
Пурнӑҫ ытла та ансат, — 
Терӗмӗр иксӗмӗр лӑпкӑн, 
Йывӑҫ ҫинчен ансан.

И.А.Андреев профессора

Пурна киле хуллен, тен, манӗҫ 
Тахҫан эпир пурӑннине, 
Кёнекесем те канлён канӗҫ 
Ӗмсе архивӑн тусанне.

Пуян вилсен юлать тет мулё, 
Ыр ҫын вилсен юлать тет ят. 
Эпир вилсен мӗскер-ши юлӗ? 
Чӗлхе-и? Юрӑ? Хушамат?

Мён-мӗн юлассине пӗлместпӗр, 
Сисет пек чи шалти хӗлхем: 
Яланлӑха юлать пёртен-пӗр 
Вёрентекен... Вӗренекен...

Вёренекен кайран вӑл пулӗ 
Теприншӗн хӑй — Вӗрентекен, 
Ҫак ҫеҫ чӑн Чӗрёлӗхён ҫулӗ, 
Чӑн пурнӑҫ тупсӑмӗ те, тен.

Эппин эп пуҫӑма таям-и,
Сума суса чӗркуҫленем,
Хитре сӑмах нумай каламӑп: 
"Тавах сана, Вёрентекен!"

♦ ♦ ♦

Атте ман пулнӑ ҫӗнтерӳҫӗ,
Анне ман пулӑшнӑ тылра.
Ҫуралнӑ эпӗ вӑрҫӑ хыҫҫӑн,
Ытлах курман хура-шура.

Пёлетӗп: вӑрҫӑ — кун сӳнтермӗш — 
Ҫын вёлерсе те ҫырлахман,
Анне кӑкрин сӗтне пӗтернё,
Чӑмлак хыптарнӑ ҫуралсан.

Пёлеп: вӑрҫин мёлки те вӑрӑм, 
Мана та лекнӗ сулхӑнрах,
Сӑпка ҫакма пулман тет вырӑн,
Эп ӳснё тет сӑпкасӑрах.

"Эпир чухне..." -  тесе мухтанмӑп, 
Сӑлтавӗ ҫук та мухтанма:
Ун чух манра пулман та айӑп, 
Анчах сӑваплӑх та пулман.

Пурнӑҫӑма виҫетёп, виҫёп 
Мён тунипе паян, ыран...
Атте ман пулнӑ ҫёнтерӳҫӗ,
Анне ман пулӑшнӑ тылра.

♦ ♦ ♦

Ӳкнишён ҫӑлтӑр — ҫӑлтӑрсем сӳнмеҫҫӗ, 
Килнишён кӗр -  пушхирленмест ҫаран. 
Ҫаран ҫинче ман сӑввӑмсем ӳсеҫҫӗ, 
Сапаҫҫӗ пӗрчё ҫӑлтӑрсем таран.

Пулмашкӑн урӑхла та пултарать-и? 
Тӑкас-им вӗҫсӗр тунсӑх куҫҫульне?
Ҫӗр тӗнӗлӗ хӑруппнӑн хуҫӑлать-им 
Килнишӗн ҫӗр ҫине сив кёркунне?

Эй, ҫук! Хӗвел пурнать. Эппин пурнатӑп. 
Ан тив, хӗле чӑтмашкӑн чёр асап.
Ҫӗн ҫуркунне валли вӑй-хал пухатӑп, 
Юр айӗнче шур шухӑш упраса.

Ӑшша тухсан, хитре-хитре иркӳлём,
Чун кӗрӗ шурӑ шухӑш папкама. 
Мухтатӑп пурнӑҫа! Эп мухтӑп ӳлём!
Ҫӗр тӗнёлӗ ан хуҫӑлтӑр кӑна.

♦ ♦ ♦

Кашласа килсе кӗчӗҫ кёрхи сив ҫилсем, 
Тӗксӗмленчӗ тёнче, тёксӗмленчё. 
Хурланса тӗссӗрленчӗҫ ытти йывӑҫсем,- 
Вёрене ҫеҫ илемлён хӗмленчӗ.

Кӗрхи тунсӑх яланлӑх пырать пуль тесе 
Ик куҫран эп куҫҫулё тӑкам-и?
Ав, ларать вёрене, тёрлё тёслӗн ҫиҫсе: 
Асамат кӗперне упраканё!

Ӳкчёр, ӳкчёр кёрен те хитре ҫулҫӑсем, 
Ҫӗр ҫинче ҫӗн кавир эрешлентӗр. 
Юлашки вӗрене те тӗртсессӗн илем,- 
Нихӑҫан та ҫӗр юлмё илемсёр.

Хӗллехи шартлама сивёсем иртейсен, 
Ҫӗнёрен ҫут ҫанталӑк вӑранӗ.
Вёрене ҫулҫинче сывӑ юлнӑ тӗссем 
Улӑх ҫийӗн чечеклӗн саланёҫ.

Тӳпере йӑлтӑрсассӑн ачаш асамат, 
Вёрене ҫулҫине пурте манӗҫ.
Улӑхра вылякан хср ача ҫеҫ -  самант — 
Тем ӑнланӗ те -  кӑшт салхуланё.

9



♦ ♦ ♦

Ачаллах ӑсталанӑ тёнчеҫӗм, 
Ӗмӗтри сарӑ кунӑн тӗнчи!
Ҫӗр чӗтреннӗ пек ишӗлтӗн эсӗ, 
Ҫётрён пурнӑҫӑн тӑр ҫутинче.

Ҫук иккен юмахри пек асамлӑх, 
Ҫук иккен ӗмӗтри ҫут хула, 
Кӗп-кёрен пёлӗтсем те ҫухалнӑ, 
Тӑрса юлнӑ иккен хыҫала.

Уссӑрах ӗмӗтленнӗ теместёп,- 
Эп вӗрентӗм илемлӗх курма, 
Уссӑрах ӗмётленнё теместӗп,- 
Эп вӗрентӗм илемлӗ пулма.

Сар тӗнче арканнишӗн йӗместӗп 
Хуратса хура мар пурнӑҫа: 
Хӑнӑхатӑп халь ӗнтӗ теме те, 
Хӑнӑхатӑп куна та каҫа.

Йёксӗке хӑнӑхса ҫитейместӗп. 
Тӳсейместӗп суеҫ куллине. 
Урӑхла пурӑнмашкӑн пӗлместӗп, 
Урӑхла пурӑнас та килмест.

♦  ♦ ♦

Кӑвар ҫинчи кӑвак пек ҫунтӑм 
Кун-ҫулӑн вут-кӑвайтӗнче: 
Халь-халь тумлас тумла пек чунӑм, 
Халь-халь ӳкес пекех тӗнче.

Мёскер вӑл пурнӑҫ вут-кӑвайчӗ? 
Тӗнче ан ӳктӗр кӑвайта,
Тен, пӗртен-пӗр тумла хӑвачё 
Кӑшт ҫитеймест чарма вута.

♦  ♦ ♦

Каллех ак тепӗр йӗр сӑн-питӗмре, 
Хитре арҫын тесе никам калаймё. 
Савсассӑн, пёркеленчёк те хитре, 
Савни, ӑна кун-ҫулӑм сухаланӑ.

Ҫӗлен-калта пек шӑвӑнас килмест, 
Йӑпӑлтатас килмест — чуна упратӑп; 
Асаплӑ парӑнманлӑх илемне 
Яка сӑнпа, чунпа ылмапггармастӑп.

Эп паттӑр мар. Ахаль кӑна этем, 
Анчах юнра — асаттесен пӑлхавӗ,
Ӑна ылмаштарас, чарас тесен, 
Атте-анне те, чӑнлӑх та ҫухалё.

Упрантӑр чӑнлӑх -  пӗртен-пӗр хӗвел. 
Каҫар, савни, телейлӗ тӑвайманшӑн, 
Ӗнсе ҫинчи ҫу хулӑнӑш телей 
Ҫырлахтарманшӑн.

♦  ♦ ♦

Ялтӑрти пурнӑҫ тинӗсӗ — анлӑ,
Эс ӑна питӗ савнӑ, юратнӑ...
Тёнчере тӗп пулман чингисханлӑх!
Вӑл сана чура чунлё ҫуратнӑ!

Ирӗкре, тинӗсре ишес туртӑм 
Пурпӗрех чунунта сан упраннӑ.
Вӑй ҫитертён — куҫ уҫрӑн та — куртӑн: 
Тӗнчере тёп пулман чингисханлӑх!

Аллунта, мӑюнта сӑнчӑр ҫук та,- 
Чунунта илтӗнет чӑнкӑртатӑвӗ...
Ҫут тёнче сансӑрах пулнӑ ҫутӑ,
Сан валли — сӗмлӗхри сӑнчӑр татӑкё.

Ху та эс — сӑнчӑрне татнӑ анчӑк,
Ирӗке тухнӑскер, йӑлт арпашнӑ:
Айӑпа кӗнӗ евӗр, вӑтанчӑк,
Сӑнчӑрна сӗтӗрсе — таврӑнасшӑн...

♦  ♦  ♦

Пурӑнатпӑр, кун куратпӑр,
Каҫ куратпӑр — кайиччен... 
Шанчӑка сӳнме памастӑр, 
Сӑввӑмсем — сар кайӑксем.

Эп сире ҫунатлантартӑм 
Тӗркӗшӳллӗ тёнчере,
Хӳтлӗх вырӑн тупса патӑм 
Сад пахчиллӗ чёрере.

Халӗ — вӗҫӗр, кайса ларӑр 
Ырӑ чунлисем умне.
Йывӑр шухӑша хӑвалӑр, 
Хитрелетӗр тӗнчене.

Эп — сар кайӑка тус турӑм, 
Леш -  кӗлтӑвё ҫӑхана...
Эс — чунна кура — мӗн суйлӑн, 
Ҫавӑ пырӗ сан умна.

Ир учӗ тӗтрелӗх ӗҫӗ,
Кӑвак кайӑксем вёҫёҫ, — 
Атя, ҫывӑрмастпӑр кӗҫӗр.

Эпир чӑнлӑха ҫухатнӑ:
Пире юрату тухатнӑ,
Кӗтме хӗвеле тухатпӑр.

Атя, ҫывӑрмастпӑр кёҫӗр: 
Сӑрт ҫийӗн шевлелӗх ҫиҫӗ,- 
Курмашкӑн атя, савниҫӗм.

Кӑвак кайӑксен ҫуначӗ. 
Тӗтре ӗҫекен ир учӗ.
Ик чун умӗнчи шуҫӑм.

♦  ♦  ♦

Урампа утса иртем те, — 
Манса кайё терён-им? 
Урамсем умра, ай, тем чуль: 
Утайса пётерён-и?

Хуласем сана тухатёҫ,
Илӗртӗ сивӗ ялтравлӑх...
Эпё урама тухам та,
Пӑхса юлӑп — асӑнмалӑх.

Юлӗ ӗмӗре паянлӑх.
Шӑп пёр ёмёр эсё иртён 
Чунӑм витӗр. Пурӑнмалӑх 
Вӑй-хӑват, сипетлӗх кӳртён.

Юрату мӗнне пӗлмесёр,
Тен, пӗрре куҫҫуль кӑларӑн... 
Ҫӑлтӑрсем ма илӗртеҫҫё?
Ман марришён.
Манӑн мар эс.

♦  ♦ ♦

Эй, ҫутӑ ҫанталӑк!
Йӑлтах эс пӗлен-тёр,
Йӑлтах эс куран-тӑр эпир курнине... 
Савмасӑр ӳстернӗ чечек пек илемсӗр, 
Куҫҫульлӗ те тӗксӗм кӑҫал ҫуркунне.

Ҫапах калчасем туртӑнаҫҫё шӑн витёр, 
Ҫапах таврӑнаҫҫӗ килне кайӑксем, 
Ҫапах чӑтайса тӳсеймерӗ те кёҫӗр 
Куҫ уҫрӗ шур ҫӗмӗрт.
Ӑҫтан вӑй илсе?

Качаллӑ, чёрмеклӗ,
Хӗрхевсӗр ҫурхи шӑн.
Пыратӑп, ав, эп те пӑрлак ҫийӗпе.
Мана эс маннишӗн, сана эп маннишӗн, 
Ҫурхи кун сиввишён те айӑплӑ пек.

|д]ионлльндя Б№/мотекл

♦  ♦ ♦

Ӑҫта каян, чӗкеҫӗм?
Чёкеҫ ниҫта та каймасть. 
Пӗлӗтсем аркине чӳхеҫҫё 
Тахҫанхи пёр пике майлах.

Ҫав пикен куҫёсем — ҫиҫетчӗҫ, 
Куллисем те -  ялтравлӑ шевле. 
Чӗкеҫсем ҫӗмренле вёҫетчёҫ 
Аялтан — ҫӳлелле!

Ҫеремленнё чӗкеҫ сукмакё, 
Качча кайнӑ пики те халь. 
Тӳпене чӗкеҫсем тухмаҫҫӗ, 
Ҫётнё -  ҫуклӑха.

Пёлӗтсем ҫаплипех чӳхенӗҫ, 
Асилтерӗҫ ялтра яшлӑхна. 
Пикисем, тен, мана кӳренмӗҫ... 
Чӗкеҫсем — ӑҫта?

♦  ♦ ♦

Чӳрече умёнчи мальвӑсем 
Ӳссе кайрӗҫ тӑрук, сисеймерӗм, 
Пӳрт ӑшне тинкерсе пӑхнӑҫем 
Варкӑшпа сулланаҫҫӗ пӗрерӗн.

Ҫут тёнчен пирвайхи тӗсёсем — 
Чечексен пурӑнаслӑх саманчӗ — 
Чӳрече витёр сӑрхӑннӑҫем 
Йӑлл кулса ҫеҫ ачам вӑранчӗ.

Эп тахҫан пёр хӗре ӑсатсаттӑм: 
Шавлӑ клуб ҫумӗнчен иртсен, 
Такамсен тутлӑ шӑршлӑ сачӗ 
Ҫавӑрттарчӗ пуҫа ирччен.

Халь сӑнне те ятне — астумастӑп. 
Манӑҫа тухнӑ мӗн тенисем. 
Асӑмра мӗн пурри — калас-тӑк: 
Пит эрешлё хапхаччӗ вёсен...

Тӳперен анать-и хура ҫиҫӗм? 
Чӗрӳне ҫурать-и ҫурмаран? 
Ыттисем пек харсӑр пулманнишӗн, 
Кӑмӑлу ҫемҫишён ан кулян.

Ҫӗр ҫине ӳксессӗн те хура тӑм, 
Ҫеҫкӳсем шаннишӗн ан хурлан. 
Пурнӑҫна чуну варне эс хур та 
Ҫуркунне илемлӗхне упра.

Йӑлӑхтарӗ чунсӑрлӑх тискерӗ, 
Туртӑнӗ этем — этем патнех... 
Юратулӑх, кӑмӑллӑх чиперӗ 
Илемлетӗ сивӗ ҫӗр питне.

Ҫав самантшӑн эсӗ чӑмӑртаннӑ, 
Сӗмлӗхре упратӑн илеме.
Ыттисем?
Эс — урӑхшӑн ҫуралнӑ.
Ан пӑхсам эппин ыттисене.

Санпа калаҫрӑм эп харсӑрланса, 
Малтанхиллех, ача чухнехиллех... 
Ик куҫунтан куҫҫуль юхса ансан, 
Эп курмӑш пултӑм ҫутӑ куҫҫуле.

Эп курмӑш пултӑм. Сисрӗ-ҫке чӗре. 
Вӑл тапрӗ хыттӑн-хыттӑн, ҫӗнӗлле: 
Мӗн йӳтӗмпе ҫак хӗр ача йӗрет? 
Мён-ма йӗрет вӑл пит хӗрхенмелле?

Ҫӗр тӗрлӗ ёмӗт, пин пӗлми ыйту 
Тата пёр хӗр ача тӑрать умра... 
...Ҫапла килет пёрремӗш юрату 
Илсе кайма пире ачалӑхран.

Илсе каять те — ӗмёр тӑршшӗнче 
Асра юлмалӑх чӗрене кӗрет. 
Ачалӑхпа шух яшӑх хушшинче 
Сӑлтавсӑрах пӗр хӗр ача йӗрет...

Ш ап-шурӑ, шап-шурӑ, шап-шурӑ... 
Виҫ утӑмлӑх юлчӗ тӗнче.
Тӗтре пӗтӗмпех айне турӗ,
Шалта, ӑшӗнче — эп пӗччен.

Ҫӳрерӗм, ҫӳҫентӗм, ҫухалтӑм 
Тӗтре ӑшӗнче ирчченех.
Ӑҫта эс, хӗвелӗмҫӗм-ылтӑн?
Шӑтар ҫак ҫӑра тӗтрене.

Килсем, уҫӑ ҫил кассӑн-кассӑн, 
Тӗтре ултавне сирсе яр, —
Тахҫан эп ӑна кӑмӑллаттӑм,
Мана килӗшет халь уяр.

Хӗвелӗм те ҫилӗм! Тархасшӑн,
Ан парӑр ҫынна ҫухалма...
...Алпа ҫунатла эп кармашнӑ, 
Утатӑп сире тӗл пулма.

Хура хӗвел хуллен сӳнет, 
Сӗрӗмленсе ӳкет ҫеҫ кӗлӗ.
Алла тӑсатӑп тӳпене, —
Пӳрне вӗҫне килет ҫеҫкелӗх.

Калла пӑхатӑп ҫаврӑнса,
Выртать унта инкек амакӗ,
Ҫӗлен пекех авкаланса, 
Асапланать хыҫри сукмакӑм.

Хӗнпе тасалнӑ сукмакпа 
Утса тухать ылтӑн пӑланӑм.
Пӗрле каяр-и юмаха?
Пыратӑн-и пёрле, тӑванӑм?

Тискер этем -  хӑйне шанать,
Ыр ҫын -  ҫыннах-ҫке ӗненесшӗн! 
Паян хура хӗвел анать,
Атя сар хӗвеле кӗтмешкӗн.

Таврӑнассӑм ҫукчӗ хам уҫланкӑна, 
Пурӑнассӑм пурччӗ тус-тӑванпалан.
Кам мана хаваслё? Йывӑҫсем кӑна.
-  Сывӑ-и, юманӑм! Сывӑ-и, палан?

Сывӑ-и, шур хурӑн -  чунӑм юратни, 
Сывӑ-и, ҫӑкаҫӑм -  тӑванах анне...
Ҫын пулса ҫуралтӑм, вӑрманта -  ратне, 
Вулаймарӑм пулӗ Турӑ ҫырнине?

Шурӑмпуҫ килсессён, унӑн ҫутине 
Чунӑмра упрарӑм, чӗртрӗм шёл кӑвар, 
Ҫынсене сёнесшӗн пултӑм чун вутне, — 
Шурӑмпуҫ ҫути те, эп те — кирлӗ мар.

Йӑсӑрланчӑк пурнӑҫ. Тӗссёр самана. 
Йывӑҫсем ҫынран та чунлӑрах пулсан, 
Таврӑнатӑп эпё хам уҫланкӑна...
-  Сывӑ-и, юманӑм! Сывӑ-и, палан!

Ирхи шӑплӑх ҫӳҫенсе 
Ҫырма ҫийён юхрӗ... 
Тул ҫути папкисенчен 
Кӑвак ҫулҫӑ тухрӗ.

Ҫак сӑваплӑ самантра 
Юрланмарё юрӑ, 
Пӑшӑлтатрӑм хам ӑшра: 
"Ҫут ҫанталӑк — Турӑ..."

Кӑвак ҫулҫӑ хупшгапе 
Панулми пек хёрлён 
Пурӑнаслӑх нушипе 
Курӑнчӗ хӗвелём.

Хура каҫ ҫёленӗсем 
Вар тӗпне пытанчёҫ,
Тул ҫути ҫеҫкеленсен 
Тамӑкра путланчӗҫ.

Кӗмӗл ҫутиллё хирсем -  савӑнмалӑх... 
Хыт юр ҫийӗпе — кайӑп...
Ҫав тери ҫутӑ та ҫав тери тӑлӑх 
Тата ҫав тери лайӑх.

ГТур ман пӗр ёмёрлӗх ырлӑхӑм-ырлӑх: 
Виҫесёр инҫет хӗмё.
Савӑкӑм-савӑкӑм, хурлӑхӑм-хурлӑх, -  
Телейём ҫапла: чӗмсёр.

Ывӑнтӑм эп.
Ҫураҫулӑх шырарӑм 
Ҫынсем хушшинче. Ыртӑм.
Эсё яланлӑх мана ҫупӑрларӑн,
Хирсем ялтӑрни -  ылтӑн.

Куҫӑм курать-ха ҫакна: пурӑнатӑп! 
Туятӑп сана, хирём!
Ҫав тери ҫамрӑк та ҫав тери ватӑ 
Тата ҫав тери ирёк...

Ӑш кӳтсе ҫитсессӗн, теттӗм хуҫисем 
Ҫӗр ҫине ярсассӑн элчӗ пек эсрел, 
Улмуҫҫи ҫеҫкийӗн кёрен ҫутисем 
Чунӑма кӗреҫҫё — чунӑм пӗтесрен.

Ӗнтӗ куҫ ӳкеймӗ! Тухату — витмест! 
Шевлепе шевле ҫеҫ вӑрттӑн киленет. 
Ҫав ҫутта шансассӑн, шанчӑку сӳнмест, 
Сӗмлёх ӑшёнче те вӑл ҫеҫкеленет.

Ҫав кёрен ҫеҫкелёх! Сывлӑм сырнӑскер. 
Ҫав ӑшри вӗрилӗх! Турӑ панӑскер.
Ма ухмахланатпӑр? Ҫын ӗмри -  кӗске. 
Кӗрен ҫутӑ пур-и? Тата -  мёскер?

Ҫӗрлесерен шӑпчӑк юрри 
Янрать, анчах та — илтёнмест. 
Уҫӑлакан чечек варри 
Тёс илеймест — тӗксӗмленет.

Илӗртӳсем нумай. Сыв мар 
Тёнче ҫинче ултав ҫиҫет.
Пире нумай та кирлӗ мар, — 
Кам та пулин савсан — ҫитет.

Хӗвел ҫеҫки чуна тымар 
Ярсассӑн — килӗ кун!
Пире нумай та кирлӗ мар, — 
Чечеклӗ пултӑр чун.

Кӗркунне. Купӑста каснӑ вӑхӑт. 
Сывлӑш — пар пек — таса. 
Пахчана васкамасӑр тухӑп 
Хампа хам калаҫса.

Акӑ ҫу иртсе кайрӗ, тейӗп,
Шӑн ҫӗр ҫийӗн утса.
Юлашки панулми пат! ӳкейӗ 
Шухӑша татса.

Ан кулян вӑхӑт час иртнишӗн, 
Пурӑнни — паха.
Кӑвакарнӑ юманлӑх ҫийӗн 
Ӑраскал пӑхать.

Юпаланать хура тусан 
Тӳпе тӑрне те вараласшӑн, —
Сӑмах купи айне пулса
Мен чухлё ҫын суккӑрланмасть-ши?

Сӑмах вӑл — Турӑ -  Библире... 
Ай-яй, шуйттанё те сӑмах-мӗн! 
Ҫӗр-шывӑм кайрё хён чире,
Ҫӑлас тесен те — ҫӑлаймастӑн.

Ҫӑлма пултарӑн чунна ҫеҫ. 
Лӑплантарни те халь — суялӑх. 
Ҫапла пётет иккен тёнче.
Тӗнче пётет. Тёнче ҫуралё.

Сёмлӗх ӑш-чикӗ: ҫитмёл ҫич тӗслӗн 
Чӑн варринче ҫеҫке ешерет...
...Ӗмӗт сӳнеслӗн, ӗмёр иртеслӗн, -  
Эпӗ йёместӗп, чунӑм йӗрет.

Ҫав илеме курма ӗлкӗрмеслӗн... 
Сёмлӗх.
Ма вӑхӑт: вупкӑн-ҫӗлен?
Ма сӑмахсем суя хӗреслӗ?
Эпӗ пӗлместёп, чунӑм пӗлет.

Пур! — варринче — ҫитмӗл ҫич тёслё 
Чӑнлӑхӑм, Туррӑм -  пур! Вӑл кӗтет: 
Ҫын — хӑйёнчи сёме ҫёнтерсессӗн, 
Хӑй кайма тухнӑ ҫӗре ҫитет.

Эпӗ сисместӗп, чунӑм сисет...

♦  ♦ ♦

Ырсассӑн ырлӑх хыҫҫӑн ҫӳресе,
Те хамӑн ҫылӑхлӑ чуна ҫӑлмашкӑн, 
Тӳпе тӑрне эп касрӑм чӳрече, -  
Кӑвак хуппи карӑнтӑкне уҫаслӑн.

Ҫӳлтен-ҫӳлтен сенкер шевле юхать. 
Ҫак ҫӗр ҫинчех утса ҫӳреп пулин те, — 
Сар кайӑкӑм урӑхларах юрлать, 
Урӑхларах пек ҫут тӗнчемӗр инҫӗш.

Туятӑп ӳкнё ҫулҫӑ асапне,
Ҫӑвас юрсен тасалӑхне туятӑп...
...Ай, ӑнтӑлап та савнӑ чун патне — 
Чул стенана лексе! ӑнран каятӑп.

Ҫырлахтармарӗ умӑнта пурри, — 
Шырарӑн тӗнче тупсӑмӗ, хуравё... 
...Сана тухатрӗ ҫӳллӗ ту тӑрри,
Ту тӑрринчи куҫа шартан ялтравлӑх.

Салхуллӑскер — хаваслӑх хушшинче — 
Шухӑшлӑскер — тӗнче айванӗ тейӗн! — 
Эс ҫӑртӑн, ҫӑртӑн пылчӑк ҫӗр ҫинче, 
Чуну ҫӳрерӗ шур ялтравлӑх ҫийён.

Ху кӑмӑлна эс тупрӑн ак тинех!
Ту тӑрринчи таса ялтравлӑ пӑрлӑх 
Сан телейӳ те ҫӗр-шыву. Мӗнех?
Ан ӳпкелеш. Шыранӑ -  тупнӑ пурлӑх...

Пӳлӗх патне мён чухлӗ ҫывӑхрах,
Эс ҫавӑн чухлё ху та юрӑланӑн... 
...Юрлаттӑм теттӗн чун салхуллӑран,
Эс мар, эс мар — сан Пӳлёхӳ юрланӑ!

Куҫ уҫать, савӑнать... таптанать чечек. 
Ирӗкре чупас чух -  тихана кӳлеҫҫё...
Эпё ҫеҫ -  авалхи кӗнеке тупнӑ пек, 
Тӑр-пёччен — малаша — вуласа пӗлеесшён.

Эпё ҫеҫ -  каҫхи кӳллён хаш сывлӑшё пек, 
Кӳлӗ ҫийё пекех — пит аманчӑк романтик... 
...Хёрхенетӗп сире, малаша пӗлнипе,
Тур каҫартӑр сире, ҫьш тени каҫармасть-тёк.

Ҫӗн тӗн мар -  пуласси, вилём мар — пурнасси 
ПУЛӖ! Кайӑк хур ман ята салам янӑ: 
Чӑтма пултӑн -  чӑтсам! Тулӗ ҫутӑласси 
Инҫех мар, инҫех мар, ак часах кӑвакланё...

Ман иртнӗ кунӑмсем 
Тӑри юрри пулса, 
Асамлӑха савса, 
Ачалӑхран юхаҫҫӗ.

Ман иртнӗ кунӑмсем 
Кӑвак ҫеҫке пулса, 
Асран шӑтса тухса, 
Ҫилпе сулкаланаҫҫё.

Паянлӑх кунӑмсем 
Каҫ евӗр туйӑнсан, 
Хама шанми пулсан, -  
Вёсем ҫӑлма килеҫҫё:

Ман иртнӗ кунӑмсем! 
Ача-пӑча пулса 
Чӗрне вӗҫне тӑрса, 
Чӳречерен пӑхаҫҫӗ.

Айӑплатпӑр пӗр-пӗрне:
Эс ун пек те эс кун пек... 
Юрату пархатарне 
Упраса хӑварас пек.

Кулленхи тӗркӗшӳре, 
Хирёҫӳллё шӑв-шавра 
Ырчӗ пуль ҫӳре-ҫӳре... 
...Кайрё вӑл — ыйтмасӑрах.

Килнӗччё -  ыйтмасӑрах: 
Пит ачаш, аманчӑкскер. 
Халё айӑп ан шыра, 
Иксёмӗр те -  шанчӑксӑр.

Сӑпайӑн, сап-саррӑн 
Ҫунать кӗр кӑварӗ... 
Пӗлетӗп -  каҫармӑн 
(Тен, Турӑ каҫарӗ?)

Юман хӑмӑрланнӑ, 
Пилеш йӑмӑхланнӑ. 
Сана эпё манмӑп, -  
Анчах -  кӗр пуҫланнӑ!

Кӗрхи юратулӑх 
Хӗрхевлӗн ҫутатрӗ. 
Сӑвап-ши? Тен, ҫылӑх 
Сукмакӑма татрӗ?

Вӑрман. Эп тӑратӑп. 
Ҫунать кӗр кӑварё.
Эп — ҫӗтнӗ. Хӑратӑп! 
(Тен, Турӑ каҫарӗ?)

Сарӑ ҫулҫӑ пулнӑ сӑмахсем,
Халь вёсем ниме те пӗлтермеҫҫӗ. 
Эпирех ӗненнӗ чӑнлӑхсем 
Кёр вӑрманёнче вёлтӗртетеҫҫӗ.

Ӳкнӗ ҫулҫӑ айӗнче кӑна 
Тем мӑраннӑн хуралса хускалнӑн... 
Ҫут тёнчи ҫапла. Ан вӑрҫ ӑна, — 
Тӑрӑшсан та — ним ӑнлантараймӑн.

Эсӗ мар, этем, тёнче варри,
Эсӗ мар — тӳпе тёкӗлекенё.
Ӳкнӗ, типнё сӑмахсен сарри, —
Ҫавӑ ҫеҫ сана йёкӗлтекенё.

Турӑ ҫырни ҫапла вуланчӗ-шим?
Пёр ҫын -  тӗнче, тёнчи унпах пӗтет... 
Упаҫырми — эс ман Иерусалим, 
Патшалӑхӑм та тёп хулам. Тӗн те.

Тӗнчем варри. Вӗҫсе каймалӑх — сӑрт. 
Ӳкмелӗх — ҫӗнӗ утӑ сарнӑскер...
Чи аслӑ храм — ҫуралнӑ, ӳснӗ ҫурт... 
Йӑлтах, йӑлтах ман пур. Тата мёскер?

Тата мёскер ҫитмест ӗнтё ҫынна? 
Ҫитмест — ҫӳретпӗр ҫут тӗнче касса. 
Пин хут кайса, пин хут тавӑрӑнма, 
Пин хут манса, пин хут тытма асра.

Сӗмленчӗ. Лартӑм пӗрене ҫине. 
Шупка сенкеррён уйӑх ҫутатать... 
...Итлесчё шӑпчӑка ҫак каҫхине,
Ун юррине йытӑ вёрни хуплать.

Ай, пурӑнмалӑх вӑй юлмарё! 
Хӑш йываҫран-ши уртӑнам? 
Ҫунса чӗнет пилеш кӑварё,- 
Усаллӑхран тасатакан.

Ачалӑхра тӗрев шыратӑп... 
Анчах эп чупнӑ ҫарансем 
Шыв тёпёнче халё выртаҫҫӗ, 
Шыв ҫийёнче -  хура хумсем.

Е яшлӑхра тӗрев шыратӑп... 
Унта — кёрен тӗтре-тӑман.
Эп яшлӑхёшён макӑрмастӑп,- 
Пит шел кёренсёр юлнӑран.

Те ҫавӑнпа чсреҫём пушӑ. 
Хама ҫухатрӑм (мӗн тӑвар?) 
Пилешёмрен тытас -  хӑрушӑ. 
Пилеш таса вӑл -  эпир мар...

Утӑ ҫулнӑ вӑхӑтри 
Улӑх сывлӑшӗн шӑрши, 
Шурӑ хурӑнӑн кӑтри, 
Ҫуллахи таса ҫӗр-шыв, -

Тав сире!
Унтан ытла 

Тав тӑвам сукмакӑма,
Ҫыр хёррин хутлам-хутлам 
Тасӑлса выртакана.

Кӗркунне пейзажӗнчи 
Тунсӑх витёр тухрӗ те, 
Ыталарё ҫу тӗнчи,- 
Ай, хӗвел епле хӗртет!

Кӗркунне хыҫҫӑн -  ҫулла? 
(Хӑть ёнен, хӑть ан ӗнен...) 
Сӑвӑҫ ҫулӗ -  кутӑнла, 
Кутӑнла ҫёр-шывӗ, тен?

Тӑнласан та — ӑнкараймӑн 
Асилӳ асамлӑхне: 
Кёмёл-кёмёл шӑнкӑравлӑ 
Ҫӑварни урхамахне

Те ачалӑхра эс курнӑ,
Те тӗл пулӑн ӳлӗмрен, 
Урхамах урийӗн юрӗ 
Сӗртӗнет сӑн-питӗмрен.

Те эс туйнӑ ҫутӑ ырлӑх, 
Кӑмӑл урхамахё пек,
Пурнӑҫ урлӑ, пӑрнӑҫ урлӑ 
Ҫывхарать хӑй юрттипе.

Пурпёр мар-и, пёр тесессён, 
Пултӑр: кӗмӗл шӑнкӑрав, — 
Ҫав сасса ҫётермесессӗн, 
Хурлӑхра та — ыр куран.

Ҫав вӑрманах. Ҫав уй-хирех.
Таҫта илсе каян сукмак.
Ик тӗрлӗ пурнӑҫ тӗнчере:
Кунтах вӑл — тамӑк та ҫӑтмах.

Ҫитер хӑват — хӑвна ҫӗнме,
Сирме йӑсӑрлану сӗмне! 
Чӗркуҫленсем чечек умне 
Чунна чечек пек ӳстерме.

Йӗри-тавралӑх сӑнӗ пек 
Пултартӑр сӑнӑм канӑҫма, 
Сасартӑк уйӑх курнипех 
Сӑмахсӑр, лӑпкӑн тӑнӑҫма...

Ҫав ҫутӑ пек сӑвапланма 
Ҫитер хӑват-мехел хёмне.
Вӑрман. Сукмак. Уй-хир. Сукмак. 
Шыратӑн эс Тӑван Киле.

Каҫ пулассине кӗтеттӗм,
Кун иртетчӗ пит вӑрах... 
Сансӑр пурнаймастӑп теттӗн, 
Пурӑнатӑн — мансӑрах.

Халӗ — каҫ нихҫан пӗтмеслӗн, 
Ыйхӑ — вӗҫнӗ ҫуклӑха...
Пур-и юрату? Пӗлместӗп.
Ма хӗвелӗ хӑть тухмасть?

Кӑвак ҫутӑ халь килинччё! 
Пӑхса тӑрӑп кантӑкран,
Е мӗлке-тавраш иртсессӗн,
Эс пуль, тейӗп, антӑхса.

Сивё. Нӳрё. Кансёр. Тёттӗм. 
Явӑнать анра-сухра.
Сансӑр пурнаймастӑп, теттём, 
Пурӑнатӑп — сансӑрах.

Ҫурхи шевле пуҫна ёнтӗркеттерӗ, 
Тӗлленӗ тёлёк тӑрӑ кӑнтӑрлах:
Сана вӑл кӗтрё, эс ӑна кӗтмерӗн,
Мӗн турӑн эс? Пӗччен халь. Тур ҫырлах!

Кайман-ха юр. Тӗл-тӗл кӑна кӗреннён 
Ҫиҫсе илсе кӗтет каяс кунне...
Эс -  айӑпли, апла мӗн-ма кӳреннӗ? 
Сана хӑвна куренмелле чухне?

Ҫурхи тумла шӑтарчӗ пёчӗк шӑтӑк,
Пӳрт ҫуммипех — тумла шӑтӑкӗсем. 
Кӳреннё эс -  кӗтмерӗн -  ларччӗ шӑпӑрт. 
Ларах пӗччен. Сан пур ӑшӑ кӗтес.

Тул ҫути саламӗ 
Вӑрмана саланнӑ,
Чӗпписем пӑхаҫҫӗ ӑш йӑвисенчен. 
Сывлӑм ҫут тумламӗ 
Туратран ҫакланнӑ,
Ҫеҫкесем ҫинчен те ҫулҫӑ вёҫӗнчен.

Шурӑмпуҫ хӑвачӗ
Ҫемёсем хывтарё,-
Ҫӗнё кун илемё! Ах, сана кётни!
Кивӗ тунката ҫеҫ
Шарламасӑр ларё...
(Вупӑрсем пытаннӑ унӑн шӑтӑкне).

♦  ♦ ♦

Ак ӳтленчӗ хура кайӑк 
Самана ҫӑмартинчен,
Сӑнаса ларать куҫ айён 
Ҫӳллӗ хурама ҫинчен.

Курӑк ачашпа шӑтать-и,
Е чипер чечек тухать,
Е кушак ҫури чупать-и,
Е кулса этем утать, —

Йӑлт курать ҫав ҫӑткӑн кайӑк, 
Куҫ ӳкет чӗр пурнӑҫа... 
Тӑрмашатӑн: пултӑр лайӑх, 
Пӑхӑсӑн та: йӑлт усал.

Пурте эпӗр вараланнӑ, 
Сӑн-питре — ҫунат мёлки. 
Кайӑкё ӑҫтан-ши аннӑ 
Тӑранма та пӗлменскер?

Тёнче тени арканнӑ чух 
Ӗмӗтсӗрри ултав сутать,
Эс — акана хастаррӑн тух: 
Мӗскер акатӑн — ҫав шӑтать...

Сӳнме ан пар мал ёмёте 
Вара йӑлтах йёркеленет:
Нушу йӑшать, тертӳ пӗтет, 
Шуйттан кӑвайчӗ кӗлленет.

Эс килнӗ — пурӑнӑҫ пама 
(Хаяр — ахаль те — пит нумай!) 
Тухать хёвел саламлама,
Санпа пёр пгухӑшлӑ пулма.

Тӑм тӑвайккиллӗ ҫӗр-шывра 
Ниме пӑхмасӑр — ӗҫ ӗҫле!
Мён илёртет? Кам йыхӑрать? 
Эс -  никама та ан итле...

Савӑшу варкӑшлать шухӑша, 
Чиперленчӗ чӗре.
Пуҫӑма пусакан пуслӑха 
Юрату ҫеҫ сирет.

Мӗн тери пит хитре юрӑсем -  
Юрату юррисем —
Хыврӑм пуль, тунсӑхпа тӗмсёлсе, 
Тӑр-пёчченҫӗ юлсан.

Чун вёҫет шӑпчӑксен ҫулӗпе,
Ҫул ҫинче — эпир.
Куҫӑхас пек, сӑмах чӗннипех, 
Ҫавӑнпа -  чӗнмӗпӗр.

Шӑпчӑк ҫулӗ выртать инҫене... 
Тин ӑнлантӑм: ма -  каҫ?
Каҫ мӗнне пӗлеймен тӳпене 
Ҫутӑ ҫӑлтӑр тухмасть.

Кун-ҫул керменӗ пулчӗ тайлӑк... 
Кермен-ши вӑл? Е чун тёрми? 
Те юр, те ырату, те айӑп 
Ҫӑвать, ҫӑвать чарна пӗлми.

Ҫак самантра ҫеҫ антӑх-ирёк 
Кёрет кашни ҫӳҫ пӗрчине,
Пёр пӑхӑнма вёрентнӗ чирём 
Ӑшран тасалнӑ пек тинех...

Юр ҫунӑҫемён — пӗлейместӗп: 
Те уҫлӑхра, те ҫӗр ҫинче...
Ҫак тӗнчене ман килмеллеччӗ, 
Тен, иртнӗ ӗмёр варринче?

Тен, ҫитесси килпетлӗх парӗ 
Ман пек ӑнман этемсене? 
Керменёме савса пулмарӗ,- 
Савам-и юр хёвёшнине?

Хавшать те малашлӑхӑн йӑлтӑр кёрнекӗ, — 
Вара, ҫывхарсан пушӑ сӗм ҫывӑхнех, 
Аҫу, аслаҫу юррине ёнӗрлетён 
Ӑш вёҫнё чухне, тӑн арпашнӑ чухне.

Хыҫри ёмӗрсен, кун-ҫулсен чун сӗткенӗ 
Ҫеҫке кӑларать паллӑмарлӑх ӑшне. 
Телейсӗр эп темӗп, тӗревсӗр эп темёп 
Манра ҫак ҫеҫкелӗх упраннӑ чухне.

Ҫапла айкашать пуль садри улмуҫҫи те 
Турачё сарай стенине тӑрӑнсан:
Сӗткен таппине васкатса вулӑ витӗр, 
Ытти туратсен тӗрекне вӑйлатса...

Мӗлке пек ҫӳренӗ чух 
Ҫынсем хушпшнче, 
Кукӑр-макӑр манӑн ҫул 
Тӑсӑлчё инҫе.

Чун хуҫмасӑр — ут та ут 
(Йӑвашрах пулар...) 
Тёнче мар пире ҫич ют, 
Хамӑр та — ют мар.

Мёлке пек эп терён-и, 
Вӑй-халу пётсен? 
Сукмакна кам тёвёлерё, 
Ҫавӑ мёлке, тен?

Пер выртса йӗрсе ярамччӗ — 
Арҫынна шеп мар...
Ешӗл пулнӑ ман ҫаранҫӑм 
Ӗнтӗ ешӗл мар.

Путене канаш памарё, 
Шарламасть чечек...
Айӑпли камне шырам-и 
Тӳре-шара пек?

Сӑвӑҫа тӳре пулмаппсӑн 
Ӗмёрне хушман.
Тӳрисем — турӑ пуласшӑн, 
Эп — ҫветтуй та мар.

Пӗртен-пӗр суран чёреҫӗм 
Хальлӗхе тапать...
Ешӗл пулнӑ ман ҫаранҫӑм 
Хӳхлеме ыйтать.

♦  ♦  ♦

Чӳлмекри чечек хитре, 
Улӑхри татах та... 
Ҫил-тӑманлӑ ӗмётре 
Юр ҫеҫки тататӑп.

Эп татмастӑп — тӑкӑнать 
Ҫул, кун-ҫулӑм ҫийӗн... 
Ҫил-тӑманӑм, тав сана! 
Тав, ҫеҫкем-телейём!

Тулашри тӗнчемӗрте 
Эп телей шырарӑм, 
Телейсем иккен пирте, — 
Тин ҫавна чухларӑм.

Ҫил-тӑманӑм ёмёт мар, 
Ӗнтё — манӑн пурнӑҫ.
— Турӑҫӑм, ырӑлӑх пар! — 
Темӗп текех йӗрмӗш.

— Турӑҫӑм, ялан пулсам! 
Ан пӑрахчӗ, Туррӑм... 
...Хамӑрта телей тупсан, 
Ҫил-тӑман та ырӑ!

55



♦  ♦ ♦

Тасарах ҫӑлтӑрсен мерченё,
Ҫӑмӑлрах пуҫ ҫине ӳкнӗ хуйӑхӑм, 
Мӗншӗнне пӗлейми: черченнӗн 
Кӑмӑллатӑп сана, ҫурла уйӑхӗ.

Сан яту та сӑваплӑ: август!
Ҫу ӑппнин юлашки юратӑвё,
Юлапгки ҫепӗҫпе ачашлан кӑпгг, 
Сырса илё часах хура пӗлӗт.

Кассӑн-кассӑн килет-и ҫилё, 
Панулми тӑканать шӑпӑр-шӑпӑррӑн... 
Ман пуласчӗ сан пек — тӳсевлӗ, 
Кӗрхи умён пулин те -  ырӑллӑ.

Ҫурла уйӑхӗ! Туйӑм ӗҫченӗ!
Савӑкрах пуҫ ҫине килнӗ савӑкӑм, 
Тасарах ҫӑлтӑрсен мерченӗ,
Уҫӑрах пек умри телей алӑкӗ...

Вӑхӑт иртсессӗн йӑлтах майлашать,
Вӑхӑт иртсессӗн тинех тӗшмӗртетӗн: 
Ҫирёппӗнрех-мӗн пӑхас малаша, — 
Сӳрёклӗх ырӑ туман ӗмӗрне те...

Ҫӗн ӳтпелен туртӑнать сурану,
Ҫӗн вӑй-хаваллӑн тулать чун-чӗрӳ те. 
Пурнӑҫ -  никам чарайми ҫуралу,
Пур: асап хыҫҫӑн -  хаваслӑх черечӗ.

Ыр хутлӑхна эс тухан ӑнсӑртран,
(Тин шухӑшлаттӑн: тухми ҫӗтсе кайнӑ...) 
Ҫав хутлӑхри ҫӳллӗ, ҫутӑ сӑртран 
Иртнӗ кунна та хаклан урӑх майлӑ.

Ҫутӑ тёнче ҫутӑпа шайлашать.
Эс те — каллех! — ачалла тӗлӗнетён: 
Вӑхӑт иртсессӗн йӑлтах майлашать, 
Вӑхӑт иртсессӗн йӑлтах тӗшмӗртетӗн.

Те улшӑнтӑм, те ватӑлтӑм, те урӑх... 
Куратӑп та курман улмуҫҫие,
Куратӑп та епле вӑл шурӑ-шурӑ 
Таса пӗркенчӗк витнӗ хӑй ҫине, —

Сӑлтавсӑрах пек хӗпӗртет чёреҫём, 
Сӑмахсӑрах пек кӑмӑл ҫӗкленет. 
Сӑлтавсӑр мар. Сӑмахсӑр мар. Черечӗ 
Халь ҫитрӗ-тухрё пулӗ илеме.

Енчен те кӑмӑл ҫёкленет пулсассӑн, 
Вӑл ҫӗкленет пуль хӗвӗшӳ ҫине, -  
Халичченхи пек мар: мӑнаҫлӑн, аслӑн 
Сӑнатӑн эс шап-шур улмуҫҫие.

Ӑсчах тени сӑлтав-тӗллев тёпчетӗр, 
Политикҫӑ вӗҫтертёр пуш сӑмах, 
Айван валли тухатмӑш юм пӗҫертӗр, -  
Эс хӗпӗрте -  ҫеҫке курсассӑнах.

Ҫут тӗнче сана юратрӗ,
Эсё те ӑна юратчӗ...
...Ҫил ҫӗклентерсе ярать те, — 
Хуҫӑлать йӑмра турачӗ.

Ҫаврӑнса тухать тусанӗ, 
Пӗлӗте вӗҫет ҫӳп-ҫапӗ.
Ан кулян-ха: тӑнӑҫ анӗ, 
Канлӗх килӗ, тӑвӑл чакё.

Ах, ҫусан та сиплӗ ҫумӑр 
Хуҫӑлнӑ турат сыплашмӗ, 
Шанчӑку та: хуҫӑк ҫумӗн 
Ҫӗн папка хунав ярасшӑн.

Тӗнчене эс пӑтратмастӑн, 
Пӑхӑнмасть сана ҫил-тӑвӑл... 
Тӗкчене юратмасассӑн 
Хӑвна ху усал ҫеҫ тӑвӑн...

Ӑҫта талпӑнать-ши чунӑм, 
Пылак канӑҫа манӑҫса, — 
Ҫӑвать шӑпӑр-шӑпӑр ҫумӑр... 
Ларасчё пӑхса, тӑнӑҫса.

Ҫӑвать шӑпӑр-шӑпӑр ҫумӑр: 
Кун пгучс ҫухалчӗ пуль...
Ҫак тӗксӗмлӗх витӗр — ҫулӑм! 
Чӗрӳ — чӗре мар! — вутчуль.

Ӑҫта талпӑнать-ши чунӑм, 
Тӗнче -  тӑвӑр пек -  пушшех... 
Мӗн-ма пурӑнас лӑпкӑ кунӑм 
Вутчуль ӑшӗнчи вут пек?

Нихҫан чарӑнмаслӑн ҫумӑр, 
Тепре шыв илессӗн ҫёре...

♦ ♦♦

Туп та хушӑк, хӗсӗн те — тархасшӑн! -  
Шӑрчӑкла юрла, юхтар куҫҫуль... 
...Хура-шурӑ пурнӑҫа савмашкӑн 
Ӑмӑрт кайӑк чунё кирлё пуль.

Хура-шурлӑ пурнӑҫа савмашкӑн 
Хӑвӑнтан та вӑйлӑ пулӑн-ха:
Ӗмёрлӗх тени иккен самантлӑх, 
Вӑхӑтлӑх тени -  яланлӑха...

Ҫавӑнпа кун-ҫул куҫҫулё витӗр 
Хамӑр чупнӑ ҫарансем ҫине 
Ытарми пӑхатӑп, йӗрмӗшмесӗр: 
Юлччӑр ҫарансем -  ыттисене.

Юлтӑр савӑк -  ыттисем валлилёх,
Ырӑ, уҫӑ кӑмӑл -  юлтӑрах...
Пирӗн ёмӗр -  сӗмленӳ паллиллӗ, 
Сирён ёмӗр -  килтёр ҫутӑрах.

Утатӑп ҫапла: ҫухрӑмшар...
Мбн кӗтет, ҫавна пӗлёттӗм, — 
Сасартӑк ҫӳле пӑхрӑм та:
Пуҫ ҫинче — курак пёлёчӗ.

Епле явӑнаҫҫӗ вёсем!
Пуҫӑмри шухӑш евёрлё. 
Кураксем кӑнтӑра вёҫсен,
Каяс пек, каяс пек -  ёмӗрлёх...

Шуйханнӑ чун шиклёхё ҫеҫ!
Ак курӑпӑр -  ҫурлӑн таврӑнёҫ... 
Эс ывӑннӑ ҫеҫ, ҫавӑ ҫеҫ:
Йӑлт! -  тӳпе — ӑшна -  тӑрӑннӑ.

Кӑвакарнӑ кантӑкран 
Шуҫӑм сӑрхӑнайрӗ.
Эс чуптунӑ тутамран 
Куллӑм вӗҫсе кайрё.

Вӗҫсе кайрё инҫене 
Улӑх-вӑрман урлӑ...
...Анчё анлӑ хир ҫине 
Ёнтӗркенчӗк хурлӑх.

Харсӑр, ҫамрӑк халӑмпа 
Пуҫӑма ухаттӑм.
Халь пуплетӗп хампа хам, — 
Куллӑма ҫухатрӑм.

Халь ҫӳретӗп хирсемпе, 
Улӑхӑн-вӑрманӑн,
Тилмӗрсе чечексене:
-  Куллӑма курман-и?

Чечек чупрӗ улӑх ҫийён! 
Пур -ха тӗлёнессём... 
Улӑхра выртан тӗтрийё 
Мёнех тёлленет-ши?

Тухё те хёвел — вӑратё 
Тӗтрене. Тем калё.
Ырӑ тӗлӗклё, вӑраххӑн 
Тётри те ҫухалё.

Эп кӑна пёр сӑвӑҫ-курнӑҫ 
Пёлеймесёр юлӑп:
Тӗлёкре тӗтре мӗн курнӑ? 
Мён тёлленнё улӑх?

Ман валли тӑрса юлать ҫеҫ 
Пин чечек чиперӗ.
Ав, вӗсем хирӗҫ чупаҫҫё! 
Пӑрӑнас темерӗм.

Ҫӗрле шурӑ тёлӗк синкерӗ 
Хыптарнӑ ӑша: вӑранайрӑм, 
Тӑрса кантӑкран тинкертӗм: 
Йӑлтах шурӑ пае тытса кайнӑ.

Кӑвак кантӑк витӗр, сём витёр 
Шупка ҫутӑ сӑрхӑнчё, юхрё, 
Эп тӑтӑм пёр хушӑ чёнмесӗр, 
Сасартӑк таҫтан сасӑ тухрё.

Ман ӗмӗрӗн кунӗ те каҫӗ 
Йӑлтах пыр тӗпне капланчӗ, 
Пёр ӑнсӑрт сасса вырнаҫрӗ, 
Сасси тӗнчере ҫухалчё.

Анчах ку ӑшри сасӑ пулчё, 
Никам та ӑна илтеймерё. 
Папка ҫурӑлас умён ҫулҫӑ 
Пас витёр йёни пулё терём.

Шупка ҫутӑра вӑрах вӗҫрё 
Телейсӗр касӑлнӑ чунӑм. 
Темле чикӗре эп: каҫ вӗҫё. 
Темле чикёре эп: ир умӗ.

Ан кала куплена, юлташӑм!
Ма юри курӑнас вут-хёлхемлён? 
Нихӑҫан та пӗтмест пуль ҫак ташӑ, 
Нихӑҫан та пӗтмест пуль ҫак ҫемӗ.

Нихӑҫан та савас тенӗ ҫыннӑм 
Ыталамё мана ҫак хӗр евӗр...
Вазӑри виҫӗ роза — шаннӑ,
Пуҫне уснӑ — шеллевлӗн, шеллевлӗн...

Пуҫӑма эп ҫӗклетӗп, куратӑп:
Чӳрече леш енче — кӗрхи уйӑм, 
Пӗлӗтсем — лутрарах та, хура та... 
...Чӳрече ку енче — суя туйӑм.

Юратмасӑр эпир юратасшӑн.
Япӑхрах — хамӑра суйнӑҫемён. 
Нихӑҫан та пӗтмест пуль ҫак ташӑ, 
Нихӑҫан та пӗтмест пуль ҫак ҫемӗ.

66



♦ ♦ ♦

Тунсӑх пусё. Уя ҫитсе тухӑп.
(Эп -  мӑнкӑмӑллӑ, чунлӑ йӑхран...) 
Катаран ӑшӑ варкӑш юхӗ,
Варкӑшпа вӗҫсе килё йыхрав.

Варкӑшпа илёртӳ вёҫсе килё, 
Асӑмра чӗвӗлтетё сассу.
Ҫавӑ кирлё мана: илӗрт!
Е ятла — пур пулсан ятлассу.

Тӳсём ҫукчӗ -  тӳсме халь вӗрентӗм. 
Чунӑмрах -  хире-хирёҫ ик ҫар...
Эс мана темён чухлё кӳрен те, 
Ӳпкеле те, ҫапах -  каҫар.

Эс каҫар юнашар пулманнишён, 
Ачашсем ҫитменнишён каҫар, 
Санпа мар, варкӑшпа йӑпаннишӗн 
Кун каҫа, ҫёр каҫа, кун каҫа...

Ҫутӑ каҫӑн варне кӗвӗ-ҫемё тултарнӑ, 
Ярӑнать сывлӑшра пӗчӗк кайӑк юрри, 
Ҫурӑлан улмуҫҫи ҫеҫкинчен хӗлӗх карнӑ: 
Ҫакӑ каҫ! Ҫурхи каҫ! Лайӑхрахё пур-и?

Кирлӗ мар пыл-шерпет. Ахалех ӗнтӗ ӳсӗр, 
Ахалех юрланать юратуллӑ тӳпе.
Эп, айванӗ, пӗлмесёр тата шикленмесӗр 
Кӗвӗлерӗм ҫемме ҫурхи каҫ ыйтнӑ пек.

Ҫак ҫён уйӑх ҫути! Ӗнтӗ ӗмӗрлӗх ҫутӑ, 
Ҫак садсен шӑршисем -  нихӑҫан туймасла. 
Кирлӗ мар хӗрхенӳ, кирлӗ мар пулӑшу та, 
Эп, асамлӑх ӑшне путнӑскер, тухмасла...

Тӗнчене тухатман эп. Тёнчи хӑй пултарнӑ 
Ҫак сада, ҫак каҫа.
(Те чӑнах, те юри?)
Ҫутӑ чунӑм варне кӗвӗ-ҫемӗ пуҫтартӑм, 
Ярӑнать сывлӑшра савӑшулӑх юрри.

Кивё пӳрт. Хуралтӑ. Кӗрт вулкане. 
Шкул ачи ҫил-тӑманра ашать...
Эп кунта чӑваш пулса ҫуралнӑ,
Тӗрлӗ енлӗн курнӑ чӑваша.

Ӗҫпеле юна кӗрет хастарлӑх,
Ӗҫкӗпе тӑванлӑх юрланать,
Урӑх пурнӑҫ — глобус пек астармӑш -  
Пуҫӑма ҫаврать те ҫаврӑнать.

Чухӑнлӑх тӳнтерӗ — йӑваш чунлӑх, 
Чурана ҫеҫ тивӗҫлӗ сӑпай 
Манӑн кӑмӑлра та чылай юлнӑ,
Терт кӑтартнӑ пурнӑҫра самай...

Кивё пӳрт. Хуралтӑ. Чун вулканӗ. 
(Тӳсӗмсем пётсен -  чӑваш кӑра...) 
Хёвел тухӑҫ тата хӗвел анӑҫ 
Халӑха чуста пекех ҫӑрать.

Эп кунта чӑваш пулса ҫуралнӑ,
Урӑх вӑхӑт — хам та урӑхрах... 
...Тӗлёрет чӑваш тесе хурлаймёҫ, — 
Эпё мар, чунри вулкан ҫыврать!

Ҫеҫен хир вӑрмана тӑрӑнать, 
Хир енне сулӑнать вӑрман. 
Ҫакӑнта манӑн чун пурӑнать, 
Ҫакӑнта пурӑнать чунӑм ман.

Пирӗнех мӑн асаттесем 
Хирпеле вӑрман хушшинче 
Ҫӗнӗ кӑмӑл, ҫӗн чун сачёсем 
Хӑварайнӑ лартса ҫёр ҫинче.

Ҫеҫен хирён инҫетлӗх ҫемми 
Ҫёнтерсе чӑтлӑхсен ахрӑмне 
Урӑх юрӑ ҫуратнӑ -  ҫённи, 
Ҫӗнё ятлӑ -  чӑваш ятлине.

Пин чечек тёсёпе витӗнсе, 
Асамат тӗсёпе чӗркенсе,
Ҫӗнё кӑмӑл ӳссе-ҫитӗнсе 
Куҫӑма уҫтарма хистесен,

Килсе тухрӑм эп ҫак вырӑна. 
Кунашкал ырлӑх урӑх курман: 
Ҫакӑнта иккен чун пурӑнать, 
Ҫаканта иккен чунӑм ман.

Чӑваш ҫӗр-шывё — юм хуранё, 
Тухатмӑш-юмӑҫ айланать: 
Ҫырми-ҫатри, уй-хир, вӑрманё 
Ултав тӗтриллӗн пӑсланать.

Хуран ҫине тухать ӳкерчӗк: 
Хура сӑнар, шурӑ сӑнар... 
Мӗскер вӗретрӗҫ, мӗн пӗҫерчёҫ 
Тухатмӑшсем? Мӗне шанар?

Курӑнмӑшсем иртсе кайсассӑн, 
Пӑсташ пӑтравё йӑвашсан, 
Курасчӗ те каласчӗ: АСЛӐ 
Ҫак уй-хирсем, ҫак чӑвашсем!

Паянлӑха сӑр йӑсӑрланчӑк,
Ӑша вӗҫтермёш ӑрӑм ҫеҫ... 
Тӑрна-тӑрна шыранӑ шанчӑк -  
Хуран ҫинчи ҫут хӑрӑм ҫеҫ...

Ей-ей! Ку ҫӗр теме те курнӑ! 
Теме те тӳснӗ ёмёртен!
Тёнче сасси, паян эс -  урмӑш, — 
Хурах тӑвасшӑн пирёнтен.

Килсе кӗрет пӑтранчӑк сасӑ, 
Вӑрман ӑшне кӗрсе ҫӗтет,
Ниме пӑхмасӑр, уямасӑр 
Ҫырма-ҫатра сасса ҫӑтать.

Темскер те пулӗ, кӳлё -  юлӗ, 
Темскер те пулӗ, пур -  юман. 
Чӑваш йӑвашӗ кирлӗ пулё 
Тӗнче хаярлӑхпа тулсан.

Ҫи-пуҫӑм манӑн ҫармӑсла, 
Анчах та эпӗ ҫармӑс мар. 
Чиркӳ таврашӗ вырӑсла, 
Анчах та эпё вырӑс мар. 
Чӗлхеҫӗм манӑн тӗрӗкле, 
Анчах та эпӗ тӗрӗк мар.

Вӑрман турипеле турать 
Ҫеҫен хирсенён ҫилхине, 
Вӑрман пёлет, вӑрман курать 
Эпё камне, чӑваш камне... 
Ҫав пӗлӗве тӗнче хурать 
Ҫён вӑрлӑха -  тӑпра варне.

Аваллӑха шыра-шыра 
Паянлӑхра хёнлентӗм эп: 
Иртни иккен ҫёрте-шывра, 
Пуласлӑхӑм -  янкӑр тӳпе! 
Ҫав ҫураҫу-юратуран 
Чӑваш ҫуралё ёмрипех.
Ик куҫӗ -  пиҫнӗ хурлӑхан, 
Пит ҫӑмарти -  анис улми.

Тӗнче ҫине кулса пӑхать 
Тӗнче ҫине тухма килни: 
Европа — шухӑш,
Ази — хал!
Тата телей — Турӑ пӳрни...

Ҫеҫен хир ҫилхине ҫил турать. 
Ҫеҫен хир -  ыран кун урхамахӗ — 
Уйӑхпа урине таканлать,
Кукалет те -  килет ир юмахё.

Сӳнекен ҫӑлтӑрсен ҫутинче 
Хӗвел тухӑҫ чёртет шурӑмпуҫё, 
Чёрёлет кушӑрханӑ тӗнче,
Ҫут тёнчен сакӑр енё те -  уҫӑ!

Ҫил кӑна шӑхӑрать, ҫил кӑна,
Е ҫёмрен шӑхӑрать-и пуҫ ҫийӗн, 
Ҫеҫен хирӗ, тен, хӑй ыткӑнать,- 
ГТӑтрашать иртнипе пулассийё.

Ҫӗр ҫинче ҫутӑлсан кӑвак ҫут,- 
Эс ӑна чылайччен ӑнланмӑн:
Ма тесен асӑнта хура ут...
Эс, ҫапах та, пӗрре вӑранӑн.

Вара курӑн: тёнче -  урӑхла,
Ҫён тёнче сансӑрах ҫуралнӑ.
Ҫеҫен хир ҫилхи пек — курӑкла — 
Эс иккен ҫил ҫинче выляннӑ.

Кун ҫути мёнешкел паха та, — 
Тӗттӗм каҫ йывӑрри те пур ҫав... 
Тӗлӗнсе-тёлёнсе пӑхатӑп 
Хамӑнах та ӑнман пурнӑҫа.

Шаннӑ кайӑк йӑви пуш-пушӑ, 
Юрату — кураймасӑр пӑхать.
Пӗр самантлӑх таса куллушӑн 
Эпӗ кӗтӗм пин хут ҫылӑха.

Ман енне эс тӑвас утасшӑн 
Эп паратӑп пурнас кунсене... 
Хӗрхенӳсӗр паратӑп, тархасшӑн, 
Ҫӑмӑллат ҫеҫ каҫсен ҫӗклемне.

Тикӗс кунӑм та сансӑр — тамӑк, 
Сивёнет чун, писет илемрен... 
Вӑрмана шурӑ пае сӑрланӑ, -  
Ӗнтӗ маншӑн ҫавах, пурпӗрех...

Пурӑнатӑп-ши е туйӑнатӑп?
Мӗн калам-ши? Мӗскер темелле? 
Тӗлӗнсе-тӗлӗнсе сӑнатӑп 
Хамӑнах та текен телее.

Туйӑмсем кӑнтӑра вӗҫсе кайнӑ. 
Шурӑ юр витнӗ чун инҫӗшне. 
Кӑсӑя теекен симёс кайӑк 
Чём кёртет шӑннӑ хир тинӗсне.

Кӑсӑя теекен симӗс кайӑк 
Сиккелет юлашки туйӑм пек...
Эпё хам та хирте ҫётсе кайнӑ, 
Калаҫатӑп шап-шур тёмсемпе.

Тӳпене е куҫа тасататӑп?
Ирёк! Эпӗ санӑн патшу е тарҫу? 
Шӑпчӑксен юррипе тек супатӑп, -  
Ҫурхи кунӗ ҫаплах ҫук та ҫук.

Вӗҫсе килёҫ вӗсем, вӗҫсе килёҫ 
Туйӑмсем-савӑксем. Кӗтнӗ-ҫке! 
Кӑсӑя, хӑй пӗлмесӗр, сиккелӗ: 
Пӑрланас чунӑма чёртнёскер.

Утмӑлтурат тӳпе сӑнне упрать,
Усал куҫпа ан пӑхӑр, сӑнсӑрланё,
Ыр куҫлисемшӗн ҫак илем — тупра, -  
Тинкернӗҫемӗн пурнӑҫу юсанӗ.

Тинкернёҫемён тулӗ кӑмӑлу,
Тӳпе хӑвачӗ сан чунна та анё... 
Утмӑлтуратлӑ пулчӗ сан ҫулу;
Тем мар эппин утас ҫулун тусанё.

Утмӑлтурат сан шӑпуна упрать,
Тӳпе элчи — куҫран пӑхать айваннӑн, 
Сана сӑнать, сӑнать, йӑлтах курать: 
Епле пурнатӑн эс ухмах Йӑваннӑн.

Ан мёскӗнлен! Санра чакми вӑй-хал! 
Эс хӑвна ху ҫӗнмешкӗн те пултарӑн... 
...Ӑсли нумай та -  чунлисем сахал, 
Утмӑлтурат! Чунсӑрлӑхран хӑтарӑн.

Мухтав сана, мӑнаҫлӑ Манӑҫу!
Ҫак сарӑ, хӗрлӗ, чакӑр ҫулҫӑсемшӗн 
Тек ӗнтё терт те, йӑпану та ҫук,
Тархас та ҫук: хёвел ҫутишён, сёмшён...

Чӗре те ыратса ырать иккен.
Эс ҫулӑмланнӑ, кӑварланнӑ -  халӗ — 
Кӗрхи тёнче ҫине йӑваш тинкерекен: 
Эс -  урӑхрах, эс -  манӑҫу вӑй-халлё.

Вӑрман хушши — сӳнсе пыран пушар. 
Сар ҫулҫӑ мар, уру айне вӑраххӑн 
Ӳкет эс туйнӑ ырату, типшар,- 
Чун сӑнчӑрне тата-тата пӑрахнӑн.

Кӗр сывлӑшё! Таса ӑс-тӑн уҫҫи!
Кӑмӑл уҫҫи.
Нихҫанхинчен эс кунё...
...Тасатакан пушар — вӑрман хушши. 
Мухтав сана, мӑнаҫлӑ Манӑҫ кунӗ!

Ӑнланманлӑху -  сӑнран ӳкнӗ шур лантӑш, 
Ҫав лантӑш ҫинчи хаяр ҫилбн кулли. 
Ӑнман этем — ху! Кӑмӑлна шатӑрт ан хуҫ: 
Этемӗн -  тӳсевлбх, тбнчен — йбп хулли.

Нумай эсӗ курӑн, нумай эсб илтён, 
Нумай шухӑш ҫаврӑнё пуҫ тавралла. 
Нимскер ӑнланмасӑр тёнче ҫине килтбн, 
Нимскер ӑнланмасӑр эс кайӑн калла.

Ах, пултӑр эппин лантӑшсен тунсӑхлавё! 
Шӑл йбрччёр эппин ҫёрлехи ҫилбсем. 
Сана валли мён?
Шурӑ лантӑш утравё.
Тата -  ӑнсӑртран -  ӑнакан ҫемёсем.

Ҫатӑлти тирексем мамӑкне вёҫтереҫҫӗ, 
Ҫавӑнпа калаҫаҫҫё пёр лӑшсӑр паян: 
Ҫитес ҫёрӗр сире хапӑл пултӑрччё теҫҫё, 
Каяс ҫулӑр ан пултӑрччё теҫҫё, сая.

Мамӑксем явӑнса сывлӑшра ҫаврӑнаҫҫӗ 
Ҫётсе кайнӑ юр пӗлёчӗ ӳпённӗ пек.
Кунпа ҫӗр таврӑнать, мамӑксем таврӑнмаҫҫё, 
Ӑсанаҫҫё пӗлмен ҫӗрсене пинёпе.

Мён юлать-ши кунта? Мамӑксем те пӗлмеҫҫё... 
Константин Иванов урамӗ юлать:
Шур чиркӳ, сӑр тёрме, ҫутӑ симёс больница, 
Анлӑ Атӑл хӗрри.
Кёскенрех -  пёр хула.

Ах, епле питё ирёк ҫилпе ярӑнмашкӑн, 
Савӑксен ҫилхине шевлепе турама... 
Ҫатӑлти тирексем калаҫма чарӑнмаҫҫӗ, 
Чӑваш чунӗ кӗртеҫҫё ҫак ват урама.

Эп тӑрап терӗн-им тӳпене ҫёклесе?
Ҫут ҫанталӑк ҫитмерӗ-им? Ан мӑнаҫлан: 
Хӗллехи астӑсем -  вӗтё шур ҫеҫкесем — 
Юр ҫуса ярасла, ҫӑлтӑрсем ҫӑвасла...

Калаҫма-итлеме, савӑнма-хурланма, 
Юратма-тарӑхма ҫӗр ҫине килнёскер -  
Шухӑшларӑн-им эс тӳпене тӑрлама?
Ах, мӗскер туса хутӑн, мӗскер?

Хуҫӑлаҫ те тӳпе каштисем -  тӑкӑнать 
Сивё юр, кивё юр, ҫӑлтӑр кёлӗ кӑна... 
Тӗнче тытӑмё йӑпгнӑ -  йӑлтах арканать, 
Пуҫунта — тахҫан илтнӗ пӗр кӗлё кӑна:

Атте Турӑ! (Пӗлместёп кӗлле малалла...) 
Ҫылӑха каҫарсам! (Чӗмсср эсӗ, пбччен...) 
...Хёллехи астрӑсен -  юр айне пулмалла, 
Юр айне пулмалла — эс аркатнӑ тӗнчен.

Авӑн уйӑх вӗҫён ӑнсӑрт ҫутӑ каҫӗ 
Ёмӗт пулса юлё, асӑма ӑсанё.
Ҫӑлтӑрсем те кӗҫӗр йӗс тусан тӑкаҫҫё, 
Ҫёр тусанӗ мар вӑл — ҫӑлтӑрлӑх тусанӗ.

Ёлӗкхи укҫа пек ҫавра-лапчӑк уйӑх 
(Мӗн унта ҫаптарнӑ: хӗр-и, юланут-и? 
Эпир каяс ҫул-и, эпир тухас уй-и, 
Нихҫан тулмас кӑмӑл пӳрнӗ ӑнтӑлу, тен?)

Йӑлӑну ан пултӑр. Ӑмсану ан пултӑр. 
Ытти пурпӗр мар-и? Ҫутӑрах пурнар-и? 
Ҫӑлтӑр пире куртӑр, уйӑх пире куртӑр, 
Хӗвелпе хӗрелтӗр шупкарах сӑнарӑм.

Хальлӗхе: тур панӑ ӑнсӑрт кӗрхи каҫӑм: 
Юррӑм та юмахӑм, сӑнӑм та юмахӑм. 
Ҫӑлтӑрсем те кӗҫӗр йӗс тусан тӑкаҫҫё, 
Йӗс те мар, тен, ылтӑн, —
Тимлерех сӑна-ха.

Ялтӑртатать вӑрман янтарӗ,
Ҫу ирӗ сывлӑм пек таса.
Ах, кӗҫӗр куҫ хупса пулмарё,
Эс килтӗн, ачашскер, аса.

Эс килтӗн те — кайма пӗлмерён 
Йӑл-йӑл кулуллӑ, чиперскер.
Эп хам та ҫывӑрас темерӗм, 
Ҫӳрех эппин пӗр килнёскер.

Тапта эппин асра пулин те 
Чуна пусарнӑ тунсӑха...
...Сана аса илни те -  ёнчӗ,
Эс, асӑмри те — чӑн ахах.

Кам уйӑрайӗ, кам мантарӗ 
Асра та эс ҫапла пулсан?! 
Ялтӑртатать вӑрман янтарӗ,
Ҫу ирё санашкал кулсан...

84



♦  ♦ ♦

Тӗлӗкёмрен вӑрантӑм-ха, 
Тӗнчемӗр тӗлӗкне туясшӑн...
Тен, ҫавӑнпа темрен паха 
Ирпе ирех ҫула тухмашкӑн,

Тӗнче тӗлӗкёнче пыма.
Тӗтре уҫса тӗмсем курмаппсӑн, 
Ахрат тухса выртсан ума 
Ах-ах темесӗрех каҫмашкӑн,

Шевле ӳкес ту тӑррине 
Мӑнкӑмӑллӑн тапаланмашкӑн, 
Чун пуррине, хам пуррине: 
Салам! тесе паллӑ тумашкӑн.

Салам! тесе ҫуралнӑ пуль... 
Салам! ыр суннӑ пуль тӗнчемӗр... 
Ыр суннӑ, пехилленё -  Ҫул -  
Чун канӑҫне ан пӗлтёр тенӗ...

Сарӑ кайӑк пекех кӑмӑлӑм:
Пӗр салху та пӗр савӑк кайӑкӑм... 
Ҫиле хирёҫ вӗҫме ҫӑмӑл-и?
Ҫумӑр айӗн вёҫме лайӑх-и?

Ылтӑнах хӗлӗхсем йӑлтӑрччӗ,
Хытӑ туртрӑм пулас — татӑлчӗҫ. 
Хамӑн юррӑм хама та йывӑр-ҫке, -  
Итлекенӗ епле чӑтӗ-ши?

Уяр хыҫҫӑн килет ҫумӑрӗ,
Ҫылӑх хыҫҫӑн килет айӑпё...
Ҫиле хирёҫ вӗҫме ҫӑмӑл-и?
Ҫумӑр айӗн вӗҫме лайӑх-и?

Шанчӑксем пӗтсен те эпӗ упрӑп 
Чунра шанчӑксенӗн шанчӑкне:
Варсем тӑрӑх утӑп, ҫӑлкуҫ тупӑп,
Выртса ӗҫёп тӑрӑ ҫӑл шывне.

Ура вӗҫне пырӗ пӑрчӑканӗ,
Улӑх сарса парӗ тӳшекне...
...Те чӑваш эп пултӑм, те чикан эп:
Кил тесе шутларӑм тёнчене.

Сӑвӑҫсем, чӑнах тен, урӑх халӑх — 
Чиканпа чӑвашӑн хушшинче.
Турӑ ятламалӑх,
(Тен, савмалӑх?)
Пире ҫӳретет пуль ҫӗр ҫинче.

Ман телейӗм -  ҫухрӑм. Пин-пин ҫухрӑм. 
Илемпе куҫ шарнӑ пулинех.
Шанчӑксем пӗтсессӗн, ҫӑлкуҫ тупӑр, 
Выртса ӗҫӗр тутлӑ симпылне.

Йӑлтӑр та йӑлтӑр сывлӑм -  
Манӑн телей, ӑнӑҫу... 
...Хурӑнлӑ ҫул пек сӑввӑм; 
Курӑклӑ, манӑҫнӑ ҫул.

Шӑкӑл та шӑкӑл саслӑн 
Кунӗ те каҫӗ иртет...
...Вӑхӑт васкать пулсассӑн,
Эс ан васка, поэт.

Шӑнкӑр та шӑнкӑр шывӑм, 
Шетме текен тёнче, -  
Чун варринчи ҫёр-шывӑм, 
Туршӑн та, чун варринчех...

Вӑштӑр та вӑштӑр варкӑш 
Пӗчӗк ачу пек вылять. 
Кил-ха, тӑри, ларса кан кӑшт: 
Ҫул тӳпене выртать.

Телей тухмасть. Тен, ыйтмаллаччё 
Пӳлӗхҫӗрен сӑвап-тивлет?
...Чупса пырать те, ыталать те 
Тёнче ылтӑнланса килет.

Чупса пырать те, ыталать те 
Кӗрсе ӳкет ӗмӗтӗме.
Хӗл кунё пек кёске самант-мӗн 
Ҫырайнӑ ман пек этеме.

Ҫапах та пур телей саманчӗ,
Чуна тытса тӑран самант...
...Чупса пырать те, ыталать те 
Кӗрсе ӳкет ман асӑма.

♦  ♦ ♦

Нӑрӑсем, кӑткасем, шӑрчӑксем -  Улӑп, тен... 
Тӳпене тинкерейнё пуҫа эп пскеп:
Сар чечек сырса илнӗ сап-сар улӑхсем 
Ҫӗр ҫинчи планетарий пекех.

Эп сире сисмесен, туймасан -  савё кам? 
Пушлӑхран тухнисем хуҫа чух, —
Никама итлемен, пӑхӑнман, савакан 
Чунӑма чарайма халӑм ҫук.

Хум ҫине хум ҫӗклет Пушлӑх вайӗ -  тискер! 
Сурнинчен ҫӑмӑлрах — чун сутма...
Ҫёр ҫинче шанчӑк пур: сар чечек ятлӑскер, 
Чём те пур ҫӗр ҫинче -  юратма.

Шӑнӑр курӑкӗ пур, пётнӗк курӑкӗ пур, 
Аслӑях пёчёкҫеҫ тӗнче пур.
Пушлӑха ҫӗнтерсе тухакан Пурнӑҫ пур. 
(Курӑксем хушшинче -  Улӑп пур...)

Сывлӑшӗ! Телей симпылӗ! 
Асаматлӑ кунӗ те... 
Вӑштӑр-вӑштӑр варкӑш вылӗ 
Ҫерем курӑк хумӗпе.

Эс мӑнкӑмӑллӑн, мӑнаҫлӑн, 
Ҫирӗпленнӗ кӑмӑлпа 
Шурлӑх урлӑ утса каҫрӑн, -  
Ут халь тупнӑ ҫулупа.

Килтёр кунӗ, килтӗр каҫӗ 
(Шӑл шаккаччӑр кашкӑрсем...) 
Хулпуҫҫи ҫине лараҫҫӗ 
Савнӑ ӑмӑрт кайӑксем.

Хӑвӑнтан та эсӗ аслӑ...
Пысӑк эсӗ хӑвӑнтан... 
Йӑлтӑрать чипер пуласлӑх 
Ҫичӗ тӗслӗн -  умӑнта.

Пуҫ ҫинче тӑри ҫухалчӗ.
Эс арҫын-и? Ҫирӗп пул: 
Ҫухалмасть нихҫан Вивальди, 
Моцарт, Бах, Бетховен пур.

Ҫут тӗнче вӑл -  кӗвӗ-ҫемё.
Е шӑпах пулсан ҫеҫке,
Кёввине вӑл, тен, вёҫленӗ,
Тен, час пуҫлё. Кӑшт ҫеҫ кёт.

Шарламасть пулсассӑн уйӑх,
Вӑл -  тӑнлать. Эс те итле:
Пурнӑҫ -  савӑк, пурнӑҫ -  хуйӑх... 
Пурнӑҫ ҫийӗн эс ҫӗклен.

Чунлӑх -  хӳтлӗх.
Чӗмлӗх -  хутлӑх.
Ярӑн, вӗҫ ҫав хутлӑхра:
Сӗрме купӑс вутлӑ-вутлӑ...
(Аякра та ҫывӑхра).

Сар хӗвел ҫутипе вылямашкӑн 
Сана хистӗ чуну — юратулӑх.
Ан хӑра тӗнчепе паллашмашкӑн, -  
Эпӗ сан чӳречӳ пулӑп.

Хурӑнсем пит ачаш симӗсленӗҫ,
Ҫу ҫитсессӗн тата тӗксёмленӗҫ, 
Кӗркунне, ылтӑн тӗс ҫапнӑҫемӗн, 
Ӗмӗтсем, ӗмӗтсем — чӗнӗҫ!!!

Ҫавӑрттарё асамлӑ кун-ҫулӗ 
Ыррипе усалне пӗлмесӗр.
Эс ан йӗр. Эпё пулӑп куҫҫулӗ. 
Кӗркунне -  чӳрече -  йӗтёр...

Мёскер курмалла пуле ӳлӗм — 
Пёлмешкён ҫавна тур паман: 
Паян — кӑмӑла илӗртӳллӗн — 
Йыхрав турӗ шурӑ вӑрман.

Пас тытнӑ турат айӑн-ҫийӗн 
Вӑрман тӑнӑҫне пӑлхатса,
Ҫӗре пас тӑкса, хӗвӗшӳллён 
Вӗҫет кайӑк ҫул ҫухатса.

Темле тӗлӗке кёрсе кайнӑн, 
Темле ултава лекнӗ пек 
Ман хамӑн та чунӑм шуйханнӑ, 
Ман хамӑн чӗрем -  кайӑк пек...

Епле катаран илёртӳллӗн 
Курнатчё ҫак шурӑ вӑрман. 
Шыранӑччё эп килёшӳлӗх, -  
Тупайрӑм тухатнӑ асам.

Темле тӗлӗке кӗрсе кайнӑн 
Лекмесӗр тӗнче анлӑшне, — 
Ӑҫта эп килтен тухса кайнӑ? 
Тен, кантӑк эрешё ӑшне?

Ӗмӗр вӑрӑм. Тата — кёске.
Тунӑ утӑмшӑн эп ӳкӗнмерӗм. 
Парнелерӗм сана пӳске,
Сар хӗвел пӳскине парнелерӗм.

Эсӗ кул, эс выля, эс — пул!
Эсӗ пул ӑраскаллӑ, телейлӗ,
Е чуну хурлансан — ал сул,
Манӑн пур, — те, — парне-хёвелӗм.

Тухӑҫран анӑҫа сикет 
Сарӑ чӑмӑр пӳске ҫураҫуллӑн... 
...Йӑтӑнан тарӑн ҫыр хёррипе 
Кукӑр-макӑр выртать ман ҫулӑм.

Ҫитӗп санӑн патна пурпӗрех!
Эсӗ кул, эс выля, эс -  савӑн!
Эп те ҫын. Ман та пур чёре: 
Варринче — пӗр сӑмах — Санӑн!

Пушӑ хирсем ҫунать тееҫҫё, 
Ҫунать тееҫҫӗ чул.
Мён ҫуннине кӑна пӗлмеҫҫӗ: 
Ҫунать пирӗн чун.

Кам суйине суяс теетпӗр 
Юмах юптарса:
Вут витӗр тухсан (пёлетпӗр) 
Сӑмах -  таса.

Улталакан хальччен пулманччё: 
Ҫунман -  ӑшши ҫук...
...Ҫутӑ тесе сёме калаҫҫӗ 
Чунсем сивӗ чух.

Шӑплан, айван! Пуш хир -  хаяр. 
Хура хуртсен наркӑмӑшне 
Ӳтпе пӗрле ҫыртса кӑлар,
Сурса пӑрах хӑйӑр ӑшне.

Савакана эс савнӑ. Халь 
Ҫак ҫӳҫентерчӗк пушлӑхра 
Пул бедуин эс, пул нухай:
Ху тухнӑ пуш хире юрат!

Хевтӳ ҫитмест-и? Ан шарла. 
Эппин эс ху -  хӑйӑр пёрчи.
Каҫ сёмёнче те кӑнтӑрла 
Сана вӗҫтертӗр хаяр ҫил.

Пулас килмест-и хӑйӑр сан? 
Эппин тӑрса утсам, айван.
Пёр симӗс курӑк тёл пулсан: 
"Каҫар!" -  тесе выртса йӑван...

Кёнеке шкапӗсем йӗп кӑларнӑ,
Хӑйӑр кӗрчӗ витет дивана...
Ҫӑварта -  те тӑвар, те ҫӑварлӑх,
-  Ҫавӑ кирлё сана, айвана!

Тӑруках каҫ пулать те -  сив куҫлӑн 
Илӗртсе сивс ҫӑлтӑр сӑнать...
Ҫут тснче уҫрӑн-и?
Уҫрӑн, уҫрӑн...
Ку -  тӳлевӗ сана, айвана!

Ҫын курмасть, ҫын пӗлмест: ма куҫҫулӗ 
Хӑйӑра ҫухалать, сӑрхӑнать.
Ҫёрёпех кашкӑрсем юншӑн ӳлёҫ,
-  Мӗн ҫитмерё сана, айвана?

Нӑйкӑшмастӑн. Йӗместӗн. Сассу ҫеҫ 
Пыр тӗпне хӑйӑл-хӑйӑл килет.
Ҫут тӗнче — яланхи пекех -  уҫӑ!
Мӗн кӗтетӗн? Тата: мӗн кӗтет?

Тӗнче пек сӑввӑм пур-и ман? 
Е -  ҫӳпё ҫеҫ -  хурланмӑп: 
Юрлас тесе эп пурӑнман, 
Пурнас тесе юрланӑ.

Хамӑр хака пӗлме пӳрмен, 
Тӳри пӗрре — малашлӑх. 
Тӗнче текен капмар кермен 
Юрланӑҫемӗн -  аслӑ.

Юрланӑҫемӗн -  вӑрттӑнрах 
Ҫеҫен хирпе пуш хир те... 
Йӑлтах иртет, иртет вӑрах 
Тблленчск ҫутӑ ир пек.

Хула шӑв-шавӗ хыҫҫӑн -  шӑплӑха. 
Тӑван пейзажӑн лӑпкӑ ытамне,
Тӑван ялти йӑмралӑх сулхӑнне 
Кӗрсе ӳкен те — тӗлӗнсе пӑхан

Тулаш тӗнчен выляв-ылмашӑвне...
Ҫак ҫырмасем -  ҫавах та — ҫавах мар, 
Ҫак ҫеремсем -  ҫавах та -  ҫавах мар, 
Сӑнӑм тени те -  майлӑ аҫунне.

Иртет -  йӗртет. Никам ыйтмасть пиртен: 
Кама саван, кам санӑн чӑн тӑшман? 
Ыйтсассӑн та каламӑп: вёсем — ман. 
Иртет -  йёртет. Эс — сывлӑмлӑ ир пек.

Ылмаш-вылянчӑк ҫеҫ — яланлӑха...
Кил умёнчи кив пӗрене ҫинче 
Ларатӑн эс, "философ", темӗнччен 
(Уру ҫине, ав, кӑткӑ улӑхать...)

Шурӑ чёнтӗр ҫыхать улмуҫҫи, 
Кёмӗл хёлёх карать сарӑ кайӑк. 
Тӳпере вӑшлатать чун уҫҫи, —
Ӑшӑ варкӑш килет кӑмӑл майӑн.

Йӑлт тавар. Йӑлт пасар. Кам пӗлет? 
Тӗнчене, ҫынсене мӗн пулнӑ? 
Ӑмӑрт кайӑк текен сар хӗвел 
Пушлӑхра ҫулӑмран йӑва тунӑ.

Эпирех нишленсе ларнӑ чух 
Пӗчёкҫеҫ чӗпггасем ҫунатланнӑ...
Ту ҫине ирхине кӗтме тух 
Сар хёвел чӗпписем ҫӗре анӗҫ...

Тёттӗм, тӗттӗм тёнчере 
Пӗчёк кил ларать.
Ҫав килте ача чёри 
Савупа тулать.

Чун ҫутиллё каҫсенче 
Чуна кёчё чём: 
Атте-анне куҫёнчен 
Илтӗм таса хём.

Ӑнтӑлмашкӑн, ӑнтӑлма... 
Юлаям пёччен, -  
Килём! Санӑн кӑмӑлна 
Сарӑп виличчен.

Радиосӑр, ҫутӑсӑр 
Тӗлёклё каҫсен 
Сӑвапӗпе утӑпӑр 
Сӑвапсем пётсен.

Тертлён те мӑнкӑмӑллӑн 
Утӑпӑр эпир.
Пурӑнасчё ҫӑмӑллӑн! 
"Юрамасть", — тет кил.

♦  ♦ ♦

Шӑпаҫӑм ман — Лаокоон. 
Каҫа ҫӗнни, хама ҫӗнни...
Ах, ҫутӑлсан та ҫӗнё кун 
Илсе килмест нимскер ҫӗнни.

Кун-ҫулӑм -  ирёке тухма 
Асаплануллӑн ӑнтӑлни.
Тёнчи тискер е эп ухмах? 
Ҫӗлен, ҫӗлен, ҫӗлен тӑлли.

Эп ирёклӗ пулаяс ҫук, 
Тӑлӑсене татаяс ҫук,
Юн тапнӑ чух, чун ҫуннӑ чух 
Тӑлланипе килӗшес ҫук.

Никам та курман ҫитмӗл ҫичё шевлеллӗ 
Тӳпе тӗсӗпе юрату тӗсӗ пек,
Уҫланкӑ варне шӑтса тухнӑ хӗвелӗн 
Ачи —
Пит аманчӑк, черченкӗ чечек.

Пёри — татӑк ҫӑкӑр тупмашкӑн васканӑ, 
Тепри -  тӑр куҫпах -  курнине ӗненмен. 
Анчах ытларахӑш ҫулне такӑрланӑ 
Сём чӑтлӑхалла.
Илёртӳ-сас енне.

Ултав яланах илӗртӳллӗ, ыр саслӑ, 
Тухать вӑл шурти аҫтаха пырёнчен... 
...Каҫар та, чечекём, тен, эсӗ — ултавҫӑ? 
Юри палӑрмастӑн?
Илемлӗх -  пӗччен?

КАНСЁР КАҪ СӐПКИ

1
Пёр евёр кичем пурнӑҫу тӑнна илӗ, 
Асилӗн тахҫан хёмленсе ҫуннине. 
Епле аса илӗн, ҫапла чупса килӗн 
Каҫкӳлӗм пахча картисем ҫуммипе.

Каҫса каясла шӑпчӑксем юрра ярӗҫ, 
Шывсем шӑнкӑртатӗҫ каҫа тухатса. 
Урам тӑршшёпех йытӑ вӗрӗ хаяррӑн 
ТТускил карчӑккин ыйхине ҫухатса.

Епле ҫулӑмланнӑ, ҫапла кӑмрӑкланнӑ: 
Савулӑх кӑвайчӗ хыҫра тёлкӗшет. 
Эппин эсӗ мёншӗн паян капӑрланнӑ? 
(Чечеклӗ юбку, чӑнахах, килӗшет...)

Епле аса илён, ҫапла манса кайӑн. 
Эпир ларас ҫук тек кӑвайт ҫуттинче. 
Пёр евёр кичем пурнӑҫу юхнӑ майӑн 
Вучах эсӗ чӗртӗн тёпел кукринче.

2

Каҫхи вӗтлёхре ҫатрака ҫатӑртатӗ.
Шарт! сикӗн те, утӑн ӗне ҫавӑтса.
Юпа лампӑчки шупка сӑнлӑн ҫутатӗ 
Килӳ умӗнче. Шиклӗхе салатса.

Юпа тӑрнелле пӑхса илӗн васкавлӑн, 
Анчах асӑрхаймӑн тӳпе ҫӑлтӑрне.
Ӗне сумалла-ҫке, тесе ӑшра калӑн, 
Сисмесӗр саспах калаҫса янине.

Ӗҫ-пуҫ пуҫтарсассӑн пёр хӑнӑхнӑ майӑн, 
Каҫхи апат хыҫҫӑн эс вырӑн саран. 
Старик юнашар ҫывӑрать. Ӗнтё лайӑх. 
Пӗр эсӗ кӑна ҫывӑрма та хӑран.

Кёрхи вӗтлӗхре юрату ҫӗтсе кайнӑн,
Пёр ят -  ҫӑлтӑрла -  тӳпене тарнӑ пек, 
Тӑрук -  ыйӑха-тӗлӗке путнӑ майӑн 
Ҫав савнӑ ята 
Кӑшкӑрса ярас пек.

3
Ҫитет ӗнтӗ ҫур ҫӗр. Автан сехӗрленё 
Ҫӗре ҫурмалла ҫурасла! Шӑпасем... 
Килес ҫумӑра систерсе кансӗрленӗҫ 
Хӑма куписем айӗнчи шапасем.

Тӗлленнӗ-тӗлленмӗн те пурӑннӑ-пурӑнмӑн 
Йӑванӑн тӳшек ӑшӗнче темчченех.
Унта пуҫ айне арман чулӗ-и хунӑ?
Е хунӑ ӑна чун ҫине, чун ҫине?

Лӑплан. Сан патна ачаш варкӑш яратӑп, 
Сӑпка пек сиктерӗп ҫак кансёр каҫа.
Эс ҫывӑр эггпин.
Ирпеле ҫеҫ вӑратӑп
Пӳрт ҫи тӑррине ҫумӑрпа шаккаса.

Хир ачи — кётӳҫӗ мар-и? 
Тухрё те илем ума,
Ӑмӑрт кайӑк йӑтса кайрё 
Пёчӗкҫеҫҫё чунӑма.

Ҫӗр ҫинче утса ҫӳрерём 
Ҫынсем пек пулас тесе, — 
Чунӑм ӑҫтине пӗлмерӗм,- 
Вӑл иккен ҫӳлте вёҫет.

Те инкекӗм, те телейём, 
Манмӑп хир тӳремлёхне. 
Пуҫӑма пёксе ҫӳрерӗм 
Тӑнласа тӳперине.

Ӳсрём хам та, чун та ӳсрё 
Пёвёмрен те хӑвӑртрах, — 
Кӗвӗҫӳсӗр, вӗтелӳсӗр 
Утрӑм хӗсӗк пурнӑҫра.

Сӑввӑмсем -  уй чӳк тумалӑх, 
Кӑмӑлӑм — кӑвайт хума... 
...Ӑмӑрт кайӑк, ӑмӑрт кайӑк, 
Тавӑрсамччӗ чунӑма!

108



Пӗчӗк вӑрман — хальлёхе... 
(Пысӑк хула — сыв мар!) 
...Шӑплӑха... Канлӗхе... 
Шӑпчӑк юрри — шав мар.

Сывлӑмлӑ ир ҫинче 
Ҫав вӑрмана кайсан 
Шӑпчӑк сасси-хумӗнче 
Чӑпӑл кӗресчӗ ман.

Эп — тытамак ернӗ пек — 
Шӗкӗр текен хулара 
Асапланап эрнипех, 
Кунлӑх -  тухса тарап.

Килчӗ чул ӗмӗр каллех. 
Темён те пур -  чун ҫук. 
Ӗмӗр иртет ахалех,
Пушӑ, хӑрушӑ кун-ҫул.

Шӑпчӑк! Мана илсе кай!

♦  ♦ ♦

"Юрату шевлийё", -  терӗн... 
Шевли пур, ҫук — тытаканӗ,
Эс ӑна ан тив, ан перён,- 
Санӑн мар вал — Ҫутаканӑн.

Куҫ -  ҫӑлкуҫ. Шевле вылятмӑш. 
Чун — ҫӗр тӗпӗнчи шыв ҫуль. 
Юратнишён — пит юратмӗҫ, 
Мӑйран ҫакӗҫ арман чуль.

Ах, ҫапах вӑй ҫитерер-и 
Тӗнчене тасан курма:
Пӗр кулар-и, пӗр йӗрер-и,- 
Ҫуралса — ҫынах юлма.

Шевлене нихҫан тытаймӑн, 
Кирлӗ мар хӑвалама,
Чун тапать, тапать ҫӗр айӗн 
Пӳрнӗ-ши ҫӑлкуҫ пулма?

Сывламастӑп ӗнтё хапппӑн, 
Ҫӳреместӗп ҫулӑмлӑн... 
...Тем тума та пултарассӑн 
Туйӑннӑ ҫав. Туйӑннӑ!

Самани ҫапла-ши килчӗ, — 
Кайрё сас тӳпе тӑрне: 
"Усалтан тур хӑтаринччӗ, 
Упраясчӗ ыррине..."

Эс тата мёскер тӑвасшӑн? 
Кӗлӗ ту. Ма — хуйӑхлӑ? 
...Тем тума та пултарассӑн 
Туйӑннӑ ҫав, туйӑннӑ...

Чупрӑм ывӑна пӗлмесӗр, 
Вӗҫрӗм кайӑкӑн,
Пурӑнтӑм тёлли-паллисӗр, — 
Ӗнтӗ айӑплӑ.

Чунӑм канӑҫас пулсассӑн 
Чуна кёрёттём!
Мӗн тума мана хаваслӑх 
Тата ирӗклёх?

Манӑҫасчӗ -  манӑҫаймӑн: 
Ҫӑкӑр ҫӗртни ҫех...
...Ан тирке-ха, вулаканӑм, 
Эпӗ вӑл — эсех!

Ҫылӑх-айӑпсен черечӗ 
Вёҫсӗр курӑнми...
...Тӗлӗкре тертлентерет-и? 
...Ҫапла пурӑннӑ...

♦  ♦ ♦

Ҫут ҫанталӑк кансӗррён ҫыврать, 
Йывӑҫсем те йывӑррӑн сывлаҫҫӗ... 
...Пурнӑҫ тупсӑмне тек ан шыра,
Эс — тӗнчен пӗр тӗлӗкӗ кӑна-иҫ.

Ыйхӑ витӗр — ҫулсӑрлӑх кӑна,
Уйӑх витёр — ҫул выртать яланлӑх. 
Ҫылӑхсем илсессён тыткӑна,
Уйӑх витӗр ӳкёнсен — тасалӑн.

Кӗҫёр -  ыйхӑ вӗҫсе кайнӑ каҫ,
Кӗҫӗр — уйӑх та таҫта тарса пытаннӑ. 
Кас та кас килет-ҫке ҫилӗ: кас та кас... 
Ма хӑруш сана ҫак ҫёр ытамӗ?

Вилнисем килеҫҫӗ тёлӗке.
Вилнисем чӗррисене чӗнеҫҫӗ.
Эп тухасшӑн пултӑм -  ирёке! 
Ирӗкне-мӗн усалсем сӗнеҫҫӗ.

Кёҫӗр эпё — вӗҫсёр ҫӗтнӗ сас. 
Вилнисем, ан чӗнӗр. Сассӑм пур-им? 
Сём ҫӗрле. Ҫил-тӑвӑл. Па-рӑн-мас- 
тӑп. Ҫуталӗ тул. Эй, пурнӑҫ, пурнӑҫ...

Самани ҫавнашкал халь — пӑрӑнӑҫ, — 
Манса кайрӑмӑр ҫын тивӗҫне:
Юрату, пултарулӑх, пурӑнӑҫ,- 
Ҫухатаҫҫӗ пӗлтерӗшне.

Хӗвел ҫеҫ, ӗлӗкхи пекех, ҫулӑмлӑ, 
Курӑк ҫеҫ, ӗлёкхи пек, ачаш.
Туйӑнать: мӗн пурри -  иртнин сулӑмё, 
Ҫӗнни пур-и? Чупать пёр ача.

Пушлӑха янратса, пӗр хуйхӑсӑр 
Вӑл кулать. Вӑтанать. Пытанать.
Эпӗ — кам? Эсӗ — кам? Эй, пӑхӑсӑн: 
Ман пата ҫав ача ыткӑнать...

Пур унта... Сенкерлӗх ӑсмалли 
Ҫичб ёнчё куҫлӑ Алтӑр ҫӑлтӑр...
(Ҫӗр ҫинчи — ҫёр ҫинчисем валли)
Сан валли -  тӳпе симпылс пултӑр!

Вӑрмана кӗрсессӗн — хӑраман,
Уй-хире тухсассӑн — куҫ шартарнӑ, 
Каламан: йӑлт кайтӑр харама!
Каламан: ку пурнӑҫ — йӑлӑхтармӑш!

Пурпӗр пуррипе ҫеҫ ҫырлахман: 
Ҫӑлтӑрсем -  мачча ҫинчи пек — ҫывӑх! 
(Ҫырлине татнишӗн — ҫылӑх мар, 
Ҫырлапа ҫеҫ ҫырлахни... ҫылӑх...)

Ҫӗр ҫинчи — ҫёр ҫинчисем валли.
Эп кӑна пӗлетӗп: ҫу ҫитсессӗн 
Алтӑра ӳплепггерсе кӳлле 
Симпылпа чӑпӑл кёретӗн... эсӗ...

Эп ҫаврӑнатӑп авӑрта,
Эп сӑвӑпа сыв мар:
Мухтавӑр та, ултавӑр та,
Ни тавӑр кирлӗ мар.

Ҫуралнӑ, теҫҫӗ, кутӑн эп, 
Ман авӑр — кутӑнла: 
Тӳп-тӳрӗ утнӑ чух -  тӳнеп, 
Тӳнсессӗн — утӑмлап.

Ман авӑрё те — тӳпене, 
Ҫавраҫилпе пӗрле.
Халь тин мёскершён ӳкёнем? 
Тур панӑ -  ёмӗрле!

Епле хавас, епле хастар 
Тёнче чуна кёрсен.
Кам сывӑ тата кам сыв мар -  
Калӗҫ: ёмёр иртсен...

Епле ҫуталса, ялтравлӑн 
Иркӳлӗм инҫет ҫиҫет... 
...Чыссӑрлӑхӑмпа мухтавӑм 
Ҫак ҫылӑхлӑ ҫӗр ҫинчех.

Килет кун ҫути — ҫунатлӑ — 
Ҫунатлантарса чуна,
Калатӑп вара: пурнатпӑр! 
(Пурнатӑн-и? Е -  ҫунан?)

Вӑрман тӑрринче хӗп-хӗрлӗн 
Ташлать тап-таса шевле. 
Аннеччӗ.
Савниччӗ. ■
Халь -  хӗрӗм
Хистет тинкерме ҫӳлеллех.

Чун аслӑшё, кӑмӑл инҫечӗ, 
Чун тӑвӑрӗ те -  веҫех!
Ҫак ҫылӑхлӑ ҫёр ҫинчех-ҫке, 
Ҫак ҫылӑхлӑ ҫӗр ҫинчех...

Кун-ҫулӑмпа ҫураҫрӑм,
Кун вӑл — килет те каять:
Йӗр хӑварасшӑн тӑрмашрӑм, — 
Юр ҫинчи йӗр ҫеҫ юлать.

Каҫ ҫил-тӑман тухать те 
Шик! шӑхӑрса кулать,
Акӑш та макӑш тухатмӑш 
Йёр ҫине юр купалать.

Пулӗ юртан ҫур куҫҫулӗ,
Юхӗ те -  юлӗ пӑтранчӑк. 
Татӑлнӑ ӗмёт юлӗ,
Юлӗ ҫухалнӑ шанчӑк.

Чун-чӗрӳне ҫунтарни те,
Е савӑкпа тултарни -  
Мён пулчё вӑл? Ним те.
Ма эппин вӑл — пурӑнни?

Кун-ҫулӑмпа тавлашрӑм,
Пит ӑраскалсӑр мар пуль:
Йӗр хӑварасшӑн тӑрмашрӑм, — 
Юлчӗ-и?
Мӗн сан пур?

Ҫумӑр тумлать е куҫҫуль? 
Эс -  самана хуҫи мар. 
Хӑмпӑланать те шыв, 
Кӑмпаланать вӑрман.

Пур сан пӗр кивӗ пурак, 
Тарӑн калуш та пур:
Пул йӑвашрах, лӑпкӑрах, 
Сапӑр та ырӑ пул.

Ав, шӑрҫаланнӑ пилеш, 
Ав, хӑмӑрланнӑ юман. 
Кӗркуннепе ан кӗреш, 
Кӗрӗн хуҫи эсӗ мар.

Эс -  чи телейлӗ ҫын пек 
Пыр вӑрманпа хуллен: 
Тӗм айӗнчех -  чечек,
Тӗм айӗнчех -  ҫӗлен,

Тӗм айӗнчех -  кӑмпа...

Хут хуҫлатнӑ та тунӑ, вӗҫтернӗ, 
Хавасланнӑ. Халь — шкул умӗнче 
Варкӑшпа хускалаҫҫё пӗрерён 
Самолет ёлкисем темёнччен.

Вӗсене ҫавра ҫил ҫавӑрттарӗ, 
Ҫӳп-ҫапа шӑлса пухӗҫ кайран... 
...Ача ёмёчӗ -  чӑнлӑх пулмарӗ, 
Вӑйӑ юлчӗ — таҫта — вӑйӑрах.

Вӑйӑ юлчё — чунра — чӑн пулмалӑх 
Упраса ҫав вӗҫев хӑватне. 
Йӗмелле-и кунта, кулмалла-и: 
Сӑнаса самолет асапне.

Хутран тунӑ та — ҫӗрнӗ. Ан шырӑр. 
(Тӑпра пулнӑ -  пулатпӑр тӑпра!) 
Чун вёҫевӗ кӑна — ырӑ-ырӑ,
Чун вёҫевё кӑна -  уҫлӑхра.

Чӳрече леш енче — урӑхла самана, 
Чунсӑрла самана халь — пӗлетпӗр.
Ҫав киле, ҫав яла, ҫав вӑрман-ҫарана 
Юратсах ӗнтӗ эпӗр вилетпӗр.

Ҫӗнӗ ӳсӗм килет — вырӑса тухнисем 
(Ырринчен ютшӑнтарнӑ ҫӗн ӳсӗм...) 
Халӑх халӗ хухать те хухать хухнӑҫем, 
Мӗн юлни, юлашки, тискер тӳсём.

Хам йӗрпе чуптарасшӑн пулман тӗнчене, 
Ҫынсерен -  хӑй шӑпи, хӑй мӑскалӗ. 
Хӑратать ҫеҫ курсассӑн пёр пек куҫсене 
Хӑть ӑҫта: Шупашкар-и, Мускав-и...

Кӑшкӑрмастӑп: кам илтӗ те итлӗ мана. 
Хӑвӑр пурнӑҫӑр — хӑвӑр пӗлетёр.
Ҫав киле, ҫав яла, ҫав вӑрман-ҫарана 
Юратсах ӗнтё эпӗр вилетпӗр.

Ана ҫинче виҫҫён вырӗҫ: 
Иккёш -  чӑваш, пӗри -  вырӑс.

Ана ҫинче виҫҫён вырёҫ:
Пӗри — чӑваш, иккёш — вырӑс.

Ана ҫинче виҫҫӗн вырёҫ:
Виҫӗ вырӑс.

Унтан -
Выраканӗ те пулмӗ.

Кӗпе аркине ҫӗклесе 
Хумсем ҫапакан хӑйӑр ҫийён 
Кулса-выляса эс чупатӑн.

Ҫапла килчӗ пурнӑҫ тӳпи. 
Иртнишӗн те ӗнтӗ кулянмӑп: 
Унта -  хӗр ача! -  эс чупатӑн.

Ман пурнӑҫ хури-шуррисем 
Уру айӗнчи йӗрсем евӗр 
Хум ҫапнӑ-ҫапман ҫухалаҫҫӗ.

Ах, Атӑл! Леш енё -  кӑвак.
Унта — пуласси — паллӑмарлӑх. 
Кунта -  хӗр ачам! -  эс чупатӑн.

Хӗрес ҫумне хӗрес — 
Тӗрӗ пулать.

Эреш ҫумне эреш -  
Илем юлать.

Йӑнӑш ҫумне йӑнӑш — 
Кун-ҫул пулать.

Ҫылӑх ҫумне ҫылӑх -  
Шӑпам улать.

Хёрес ҫумне хӗрес -  
Масар пулать.

Халь иртрӗ тӗлӗннин сӑлтавӗ, 
Пӗр пӗчӗк чӑнлӑх тупрӑм пуль: 
Тӳпе сана мӗн чухлӗ савӗ, 
Ҫынсем кураймӗҫ ҫавӑн чуль.

Эп кӑмӑллӑ та ҫӗкленӳллӗ 
Ҫӳретӗп халӗ ҫавӑнпа.
Тӳпе савнишӗн ӗмӗр тӳлӗп 
Эсир амантнӑ чунӑмпа.

Хаярланмастӑп. Ыр сунатӑп. 
(Тинех вёрентӗм!) тӑшмана... 
Эсир тискерлӗхре ҫунатӑр 
Нишлентерсе хӑвӑр чуна.

Кӑвак тӳпен чакми хӑвачӗ 
Ҫӳлтен-ҫӳлтен-ҫӳлтен анать. 
Эсир пёлмен тӗнче хавасӗ 
Суранӑмран шӑтса хунать.

Тул ҫути сенкерӗпе 
Эп сана сава пуҫларӑм, -  
Хӑнӑхса ҫитес ҫук пек,
Ют юл ас пек Шупашкарӑм.

Тул ҫути сенкерёпе 
Вӑранса ҫитмен хулаҫӑм, 
Паркри кайӑк юррипе 
Тёлӗкне сирсе ярасшӑн.

Мён тӗлленнӗ? Кам пӗлет. 
Мён ӗҫ пур ун, ыйхи вёҫнё 
Пёр чӑваш сӑвӑҫпеле? 
Хӑйён пурнӑҫё, хӑй ӗҫӗ...

Асфальтпа шаклаттарса 
Урӑлса ҫитмен хӗрарӑм 
Шӑплӑха пӑталаса 
Таврӑнать таҫтан, мӑнтарӑн.

Ир-ирех пулла кайма 
Тухнӑ арҫынпа тӗл пулчё, 
Ыйтса илчё те туртма 
"Чао!" — терё те, ал сулчё.

Тул ҫути сенкерёпе 
Йӑвашрах пек Шупашкарӑм... 
Эп те раща хёррипе 
Вӑтанса киле васкарӑм.

Пахча пуҫне лартнӑ 
Катемпи хёресӗ,
Ҫине уртса янӑ 
Салтак шинельне. 
Ӗнтё эп пӗлместёп:
Те кулас-йӗрес-и,
Те пырса тӑрам-ши 
Катемпи ҫумне.

Курччӑр пурте: акӑ 
Ик тӑмсай тӑраҫҫӗ. 
Кулччӑр кураксем те, 
Кулччӑр чанасем. 
Ӗмёр палли — эпӗр 
(Хурах ахӑрать-ҫке, 
Суйрёҫ чунлисем те, 
Сутрёҫ чинлисем...)

Ман хастарӑм пур-ха, 
Сан — салтак шинелё, 
Тус-юлташ пулар-и, 
Тӑлӑх катемпи.

Каҫа килтӗр сулхӑн, 
Ирпеле — хӗвелӗ, 
Чыслӑха сыхлар-и, 
Тӑмсай йӳтёмпе?

Урӑхла май ҫук та... 
Халь этем -  тавар ҫеҫ. 
Раҫҫей анлӑш-урлӑш 
Пӗр пысӑк пасар. 
Иксӗмӗр ҫеҫ -  ҫупкӑ! 
Хуралта тӑратпӑр. 
Кулаканӗ култӑр,
Эпир — тавар мар!

129



♦ ♦ ♦

Ҫул иртсе пынӑҫем ҫут ҫанталӑк паха: 
Ешӗл тӗс, сенкер тёс кӑмӑла ҫывӑхрах, 
Суйларах калаҫатӑн кашни сӑмаха, 
Лӑпкӑрах йышӑнатӑн килен йывӑра.

Яшлӑхра ҫунмаллах, ҫунмасан -  ҫутти ҫук, 
Ӑшши ҫук кӑварпа шӑранман сӑмахсен, 
Куҫ ачашлӑхӗ ҫук, хёр хӗрӳлӗхӗ ҫук, 
Ҫунмасан- йӑнӑшмар- яшлӑхҫук та тесен.

Ман хыҫра: хёрлӗ, симёс, сенкер фейерверк 
(Ҫӑлтӑрсен хёлхемне ҫёр ҫинче чёртнёскер!) 
...Хальларатӑппаркра, канлсх сьгвлӑшлё сквер 
Пӑшӑлти сассипе мана калӗ мёскер?

Ҫут ҫанталӑк калать: кашни вӑхӑт паха, 
Кашни вӑхӑт пӗрре ҫеҫ килен йӑлл самант, 
Чунупа ҫамрӑк пул, ҫамрӑклат ватлӑха... 
...Шёл кӑвар ҫийӗнче симёс тёс шӑранать.

Пушлӑх хумханать ҫиллессӗн, 
Кӑларать хура хунав, 
Шӑпчӑксем халь илтӗнмеҫҫӗ, 
Тухрӗ вӑхӑт — ҫӑхана.

Вӑр-хурах, шуйттан эшкерӗ, 
Явӑл еркӗнё — ясар... 
Таврӑнать тӗнче тӳнтерӗ:
Чун сутса илет пасар.

Тӳперех-мӗн хура ҫӑлтӑр... 
Ҫутӑ ҫӑлтӑр шевлине 
Чӑмласа ҫӑтать чараксӑр,
Чунӗ ҫук ун шеллеме.

Шӑпчӑксем халь шарламаҫҫӗ, 
Килчӗ вӑхӑт ҫӑхана, -  
Ҫӑхансем мухтав юрлаҫҫӗ 
Ҫуралан Чингисхана.

Вӑхӑтпа эп куҫа-куҫӑн,
Улӑп чунӗ — ман асам.
Ҫутӑ ҫӑлтӑр. Ҫутӑ куҫӑм.
Эх, ачам...

Пурӑнас та килет,
Сӑвӑлас та килет, -  
Икӗ кӑмӑл манра ҫапӑҫаҫҫӗ.
Чӗрӗ пурнӑҫ — сипет,
Чӑн поэзи -  тивлет, -  
Шайлашмаҫҫё иккен, шайлашмаҫҫё.

Ик турра кёлтума 
Майё ҫук, юрамасть:
Пурӑнаймӑн -  тата -  сӑвӑлаймӑн. 
Тав сире, тӑвансем,
Тав сире, тӑшмансем, -  
Пурӑнмашкӑн памарӑр. Пит лайӑх:

Ҫумӑрсем ҫунӑ май 
Куракпа тус пулма,
Ҫак йӗпе тёнчере савӑнмашкӑн! 
Никама кирлё мар.
Тен, никам кирлё мар?
Хӗнлӗ ирёклӗх ҫеҫ -  юрламашкӑн.

Шур тӗтре каять те варсемпе 
Кёлеткем те, чун та ҫӳҫенет...
Те чӑнах, те тёлёк варрипе 
Сан сассу мана чёнет, чёнет.

Шур тётре каять те варсемпе 
Шухӑпгӑм йӑлтах иккёленет.
Эп чӑтап, тӳсеп-ха -  арҫын пек -  
Эс епле-ши? Кам сана шеллет?

Шур тётре каять те варсемпе 
Шур чечек каллех асра шӑтать, 
Ӳсёртет шерпет пек шӑршипе, -  
Эп чӑтатӑп.
Эс чӑтатӑн.
Вӑл чӑтать.

Ҫак-и ӗнтӗ ман телейём? 
Нихҫан асра пулманччӗ; 
Анне тӗртнё пит шӑллийӗ 
Куҫран куҫҫуль кӑларчӗ.

Мӗн тӑватӑн, ывӑлӑмҫӑм, 
Тенешкелех туйӑнчӗ.
Тикӗс тухнӑ сывлӑшӑмҫӑм 
Кӑкӑрӑмра пӳлёнчё.

Ҫӳҫенет сӑр-сӑр ҫан-ҫурӑм, 
Ҫут ҫанталӑк шӑмарчё. 
Атте лартнӑ хурлӑ хурӑн 
Хуллипеле хӑмсарчё.

Кёҫёр каллех намӑс урлӑ 
Пырӑп вӑрӑ-хурах пек... 
...Те вил ӳсёр, те вил урӑ... 
...Тепре кӑна курасчё...

Чӑн сӑмах — чун сӑмахӗ — тухать 
Ҫутатса ют ҫӗрти хӗвел пек,
Тӗтре сырнӑ улах улӑха 
Сӑрласа ылтӑнпа-кӗмӗлпе...

Тӑван ен курӑнатъ-и улшу?
Йӗс шӑнкрав чёлхи евӗр тӑри. 
Пӑсланать тул ҫутиллӗ ҫӗр-шыв. 
Чун ҫунать, чун ҫунать -  ҫунтӑрин.

Ӗнтё эс сӑмахпа тӗлме-тӗл,
Ӗнтё эс сӑмахпа шайлӑ, тан.
Сӗм каҫри тӗлӗке-ӗмӗте 
Ир кӗтречӗ тума тӑрӑшан...

Эс — хӗвел урипе утакан -  
Этемсем хушшинче -  ютскер, 
Чунунта вӑхӑта шӑратан:
Сӑмаха ҫаврӑнма килнӗскер...

Килсе кӗрет ҫурхи наянлӑх 
Пӳрт ҫи тумламӗн ҫеммипе... 
...Епле пӑтравлӑ, ҫил-тӑманлӑ 
Сан иртнӗ кунусем. Хёл пек.

Эс алӑк умӗнче ларатӑн 
Хӗвел хӗмне сӑна илсе 
(Тен, ватлӑх умӗнче ларатӑн 
Ҫил-тӑмана аса илсе?)

Ҫук. Ватлӑх мар ку. Ҫӗн киленёҫ. 
Ҫурхи кун каснӑ алӑк ҫеҫ.
Эх, сывлӑшӗ!
Таҫта ҫёкленнӗ 
Киле килеслӗ кайӑксем.

Аманнӑ чунӑма ҫунат пама 
Хӗвел шевли чӳречерен кёрет:
Пӗр ӗмӗр ятлӑ манӑн самана 
Урайӗнче асам палли тӗрлет.

Ҫав паллӑсен пёлми вӑрттӑнлӑхне 
Вулас, пёлес те ӑнланас тесе,
Ӑс -хакӑлпа чӗрелӗх анлӑшне: 
Кашни сасса, кашни пайӑр тӗсе

Чун витӗр сӑрхӑнтартӑм пурнӑҫра. 
Мӗскер ӑнлантӑм? Кам ӑна пӗлет? 
Ку пурнӑҫ кӗрес ҫук нимле пуҫа, — 
Туй -  ӑс-халпа, пӗл — чӗрепеле!

Вара тинех урайӗнчи шевле 
Сар чӗп пек тӑрӗ, ӳсӗ куҫҫӑнах, 
Ҫунат ҫине лартса — тӳпенелле — 
Сана та илсе кайӗ чӑн юмах.

Хӑвна ҫӳлтен эс сӑнӑн. Аяла 
Юлан кунсен асапӗ-суйине 
Ӑнланӑн эс. Вӗсем -  тусан майлах 
Шевле ҫинче выляҫҫё вӑййине...

♦  ♦ ♦

Ҫут тӗнчи пире пӗрре, 
Тӗл пулмастпӑр эпёр: 
Ҫичё хутлӑ тӗнчере 
Ҫухалса ҫӳретпӗр.

Тен, сукмакӗ те пёрре, 
Вӑхӑчё пӗр виҫём... 
...Хутлӑхӗсем — тӗрлӗрен, 
Тӗл пулайманниҫӗм!

Пурӑннӑ чухне шанар, 
Пур -ха пёчёк савӑк: 
Манӑн хутлӑхӑм начар, 
Лайӑхрах пуль -  санӑн.

Чӑваш юрри хурлӑ (пурнӑҫ пулнӑ — юрлӑ!) 
Ырчӗ пулӗ чунӑм ыратса-савса...
...Ҫурхи кун пек юрӑ, ҫут хӗвел пек юрӑ 
Чӗрене уҫайтӑр юратса-савса.

Ҫӗнӗ ёмӗр умӗ алкумне килсессён 
Ҫӗн чӑваш ачишӗн тепёр ҫён инкек: 
Юраша пӗлместпӗр, савӑнма пӗлместпӗр, 
Чёресем шуралнӑ -  чул айӗнчи пек.

Эпӗ -  вӗренетӗп: кашни тухнӑ ҫулҫӑ, 
Капши куҫне уҫнӑ вӗлтӗрти чечек 
Кӑмӑлӑма юсё, чун-чӗреме уҫӗ, 
Ҫӗр-шыва та савмӑп нӑйкӑшуллӑ тек...

Эпӗ -  вёренетӗп: шӑпчӑк пур, тӑри ман, 
Чӗвӗлти чӗлхеллӗ чӗкеҫсем те пур. 
Юрласа ярсассӑн -  чӑтайса тӑраймӑн — 
Савӑнма вӗренёр -  пулмӑр вара хур.

139



♦ ♦ ♦

Ан нӑйкӑш: шанчӑкӑм — тусан, 
Тӳрре тухмарё ёненни...
Телей: пӗчченлёхе туйса, 
Пёчченлӗхпе те киленни.

Ачашӑн амӑшӗ паха,
Маттур яшсемшён хӗр ҫиҫет. 
Ача та, яш та мар эп халь, — 
Арҫын — пёчченлёхре пиҫет.

Тарман эп аслӑ тӗнчерен,
Тӗнче пек -  хам та эп — пёччен: 
Чёреҫём ман — ҫуркуннерен, 
Ҫуран, кёртен, хӗлтен.
Тёнчем!

Тӗппипех, пуҫёпех ҫӗтсен, 
Ҫухатсан ҫӑлтӑрсен вутне,
Ҫеҫен хир хёррине ҫитсе 
Эп тӑвартӑм юмах утне.

Умӑмра пушӑ хир выртать. 
Хыҫӑмра — кӑлкан хумӗ кӑна. 
Ват йӳҫҫи капланать пырта, 
Тӳперен пӑтрашу тӑкӑнать.

Илӗртетчё мана юмах. 
Урхамахӑм! Халъ ирӗк эс — кай... 
Эс мана парнелерён Сӑмах, 
Сӑмахпа пӗрле — Тӗпсакай.

Пурнӑҫ хӑй -  юмахран ытла! 
Шел, юмахё тискер -  ҫӳҫенен. 
Ҫеҫен хир хёрринче — улӑпла — 
Ҫупӑрлатӑп ҫилсен ҫилхине, -

Ҫак ҫилсем ҫӑлӑну парасла.

Вӑр-вӑр ҫавӑрӑнать ҫӗр чӑмӑр, 
Вӑрттӑнлӑхран шӑтать калча... 
...Пӗр ӗмёр мар, эп ҫичӗ ӗмӗр 
Кунланӑ ҫиччӗри ача.

Кунланӑ ҫеҫ-и, ҫёр ҫӗрленӗ! 
(Кӗрхи каҫсен чаракё ҫук...) 
Хӑяматсен хура ҫӗленё 
Чунна пӑвсассӑн — пул эс чул!

Каллех килет тёнче талайё, 
Каллех тепёр тӗнче пӗтет.
Чун хытрё ан те, кӑмӑл вӑйӗ 
Ҫунаттуна тӗреклетет.

Ту ҫӳллӗш хум ҫёре кисретё. 
Хӗвел хуралӗ шупкаласа,
Ҫак ӗмёр вёҫӗ — ват Эсрелё 
Ҫӳрет йӗри-тавра кулса...

Вӑл та иртет! Иртет, атьсемӗр! 
Чунсем ҫеҫ юлёҫ тасалса... 
Чӑваш пӗтмест, вӑл — ҫичё ӗмёр 
Кунланӑ ҫиччӗри ача.

Кӳлешех, текех шарламӑп, 
Ятлаҫах чуну каниччен...
Мана ӑмӑрт кайӑк вӑрланӑ, 
Никамӑн та мар эп — пӗччен.

Мана ӑмӑрт кайӑк вӑрланӑ 
Тӳпе куҫҫульне пуҫтарма.
Ак манӑн уй-хир, ак вӑрманӑм, 
Ак вутлӑ транттас-кустӑрма.

Епле пит хавас та хӑрушӑ!
Епле илӗртӳ те инкек...
Тӳпе тӑрринче те пуш-пушӑ 
(Хӗл умён хирти пушлӑх пек).

Кулсам, ӑмӑрт кайӑк вӑрланӑ 
Чӗреҫӗм телей тупманран. 
Хӑрушӑ пулин те, хӑрамӑп: 
Хӑюлӑх ҫӑралчӗ юнра.

Кӳлешех, текех шарламӑп, 
Телей маншӑн мар вӑл, пӗлеп: 
Мана ӑмӑрт кайӑк вӑрланӑ, 
Никамӑн та мар эп — поэт.

Каҫрӑм снтё хёрӗх урлӑ 
Ҫут ҫанталӑк тӗпремӗ... 
Мёншӗн кирлӗ пулчё юрӑ? 
Эп ҫавна та пёлмерӗм.

Тем ятларёҫ. Вӑрҫрёҫ лайӑх. 
Урӑхшӑн ӑш вӑркарӗ. 
Сенкер-кӗрен ӑмӑрт кайӑк 
Кун-ҫулӑма вӑрларё.

Пурнаймарӑм ҫынсем евӗр, 
Тен, пулас та килмерӗ. 
Тӳпери тӗнче кӗрлевӗ 
Сирӗлмерӗ, пӗтмерё.

Каҫрӑм ӗнтӗ хӗрӗх урлӑ 
(Ӗмёт — ача кулличчӗ...) 
Хамшӑн тесе хывнӑ юрӑ 
Кӑштах сирӗн пулинччё...

♦  ♦  ♦

Ҫумӑр хыҫҫӑн кун тасалчӗ, 
Уҫӑлчӗ тинех.
Сарӑ лёпӗш пырса ларчӗ 
Шур аллу ҫине

Вӑрттӑн. Тарчӗ вӑл, хӑравҫӑ, 
Тӗмӗ хушшине.
Ҫӗленсем шуса тухаҫҫё 
Хӗвел ӑшшине.

Ҫӗленсем пире тивмеҫҫӗ:
Пур та эпӗр — ҫук:
Ҫёр ҫинчех питӗ ҫӳлте-ҫке 
Юратуллӑ чух.

Кайӑксем юрланӑҫемӗн 
Пурнӑҫ -  ҫемӗллё.
Ҫумӑр хыҫҫӑн -  кун та ҫӗнё, 
Чун та ҫӗнӗлле.

Поэтсемшӗн чи чаплӑ вӑхӑт!
Ҫын тёнчи тайӑлать ӑсран...
Шупка уйӑх — типсе кайнӑ чӑкӑт — 
Ҫутатмасӑр тӑрать кантӑкра.

Пӗр сӑмах та пулин хушинччё!
Пёр сӑмах та пулин каласам!
Ҫынпа уйӑх хушши инҫелчӗ, 
Тёссӗрленчӗ ытармӑш асам.

Поэтсемшӗн чи чаплӑ вӑхӑт!
Лач! сураҫҫё мана питёмрен, 
Куҫӗсем епле типё те сӑхӑ, -  
Тӗксёмрех чи хура тёттёмрен.

Уйӑхпа калаҫать ку, теҫҫё,
Ку тӑмсай, теҫҫё, кайнӑ ӑсран... 
...Тёттӗмре усалсем иртёхеҫҫӗ.
Ан ҫӗтер мана, уйӑх, усра...

Тӗнче хуҫисем! Мухтанӑр 
Ҫынна ҫисе пухнӑ мултта.
Пуян эпир — хамӑр. Хамӑр! 
Куратӑр-и? Ылтӑн юпа.

Куҫа курӑнмасть-и? Пур вӑл.
Май ҫук-и сутма-туянма?
Эй, пурнӑҫӑм, пурнӑҫӑм, пурнӑҫ, -  
Ҫав кирлӗ мана, айвана.

Юпам — тӳпене тӗлленё 
Асамлӑ кӗтрет палли.
Тертпе эп ӑна никӗсленӗ,
Нумай-ха ӗҫ-пуҫ ман валли:

Пухатӑп сар ылтӑн ҫутӑ 
Сар ҫутӑ, ҫӗн уйӑх ҫути.
Тӗнче хуҫисем, ав, тутӑ,
Анчах пӗтнӗ пурнӑҫ тути.

Ҫапла, иртӗхсе пынӑҫемӗн 
Хӳтерёр, хӑвалӑр мана:
Кашни тухакан ҫӗн ҫеммём 
Ҫӗклет ылтӑнах юпама...

Ҫук, ҫӑтаймасть мана вилӗмӗн авӑрӗ, 
Ҫук, тивеймест эсреметён туйи.
Тепёр ҫавра — вара сывлӑш та ҫавӑрӑп, 
Тепӗр ҫавра — тен, сывалӑп та-и.

Пуҫ ҫийӗнчи пӗлӗтсен ырӑ кӑмӑлӗ 
Ман кӑмӑла авӑра парас ҫук.
Эпӗ путсан, манашкал ҫуттӑн, ҫӑмӑллӑн 
Тек никамах та юрла пӗлес ҫук.

Тепӗр ҫавра — вара сывлӑш та ҫавӑрӑп, 
Тепӗр ҫавра -  сыватса, ҫёнетсе...
Ыр тунине ырӑпа сире тавӑрӑп,
Эй, пёлӗтсем, пӗлӗтсем, пӗлӗтсем!

Пурте эпир сывӑ мар, 
Курӑр: ҫӗр-шывӗ чирлӗ! 
...Эпӗр Турра кирлӗ мар, 
Турӑ — пире — кирлӗ!

Ӳкӗнекен палӑрмасть, 
Ҫылӑх каҫарттармаҫҫӗ. 
Ҫавӑрттарать ҫӗр армань -  
Шӑмӑ авӑртаканҫӑ.

Мул та ларать пыра. 
Ҫуклӑх пушшех телейсёр. 
Чун чӗмлӗхне шырап,
Кун сӗмлӗхне тӳсеймесӗр.

Ай, кӑмӑлӑм килчё — юрлатӑп 
Сӑмахсӑр. Хӑш чух — сӑмахпа. 
Ҫуран ҫӳреме юрататӑп 
Тусанлӑ тӑван сукмакпа.

Эпир илемпе иленнишӗн, 
Хӗвре тёлкӗшнишён кӑвар, 
Эпир пурӑнма пӗлменнишён 
Никам та яваплӑ мар.

Ҫуралнӑ эпир вут-кӑварлӑ, 
Чунсем те — тӳпе анисем.
Мӗн курнӑ эсир — васкаварлӑн 
Пуҫ ҫийӗн каҫса кайнисем?

Тӗнче хуҫисем эпир мар, 
Ҫапах чун шӑнмарӗ хӗлле. 
Атя, ҫур кунне ырӑлар,
Атя, ырӑлар хёвеле,

Ҫӗн уйӑх сапан хёлхемсем 
Пӗрлешчёр хирти ҫутӑпа... 
...Ачаш чӗрепех, хӗрхенсех 
Иртет пире пӳрнӗ шӑпа.

Чӗре — чӗре мар — пӗр суран, 
Пӑрпа касӑлса пӗтнӗскер. 
Тӗнчи пит хаяр -  ху куран, 
Эпир -  пулаймастпӑр тискер.

Хаяр тёрекне ан ӑмсан,
Вёрен пурӑнма ҫак хиртен; 
Эпир те хӑҫан та пулсан 
Хирти ҫутӑ пулӑпӑр, тен.

